
PENDAHULUAN

Buku Pengajian Akhlak Tahap Lanjutan adalah sambungan bagi Buku
Pengajian Akhlak Tahap Pertengahan yang memberikan pendedahan
dan pemahaman bagi membimbing seseorang Muslim itu menjadi
Muslim yang beriman, bertagwa serta berakhlak mulia.

Akhlak adalah lambang kesempurnaan iman dan ketinggian takwa
serta akan mendapat rahmat Allah SWT.

Kesempurnaan agama lIslam meletakkan manusia di tempat yang
paling mulia berbanding penciptaan yang lain. Kejadian Nabi Adam AS
sebagai manusia pertama merupakan bukti keperluan kewujudan
manusia yang akan bertindak memakmurkan muka bumi yang sudah
sedia diciptakan oleh Allah SWT serta Nabi Muhammad SAW sebagai
contoh ikutan sebaik-baik akhlak.

Oleh itu, buku ini diterbitkan kepada mualaf yang mahu membentuk diri
dalam tingkah laku sebagaimana yang dianjurkan dalam Islam.
Berdasarkan dengan prinsip Islam yang berpandukan al-Quran dan as-
Sunah sebagai rujukan dan panduan dalam kehidupan seharian.

BAHAGIAN 1
AKHLAK KEPADA ALLAH SWT

1. AKHLAK KEPADA ALLAH SWT

Aspek akidah, syariat dan akhlak merupakan tonggak utama yang
menjadikan Islam sebagai cara hidup yang syumul dan lengkap.
Ketiga-tiga aspek ini memainkan peranan yang sangat penting
dalam melahirkan, membentuk dan menyerlahkan kelslaman
seseorang Muslim dalam kehidupan seharian.
Walaubagaimanapun, aspek akhlak lebih mudah dilihat kerana ia
mempunyai perkaitan secara langsung dengan kehidupan
bermasyarakat oleh seseorang individu.

Segala tingkah laku dan perbuatan seseorang adalah berkait rapat
dengan akhlak. Melihat kepada situasi semasa, krisis akhlak banyak
sekali berlaku kerana keengganan manusia untuk mengamalkan
tuntutan agama yang menyeru kepada berbuat kebaikan dan
mencegah kemungkaran serta menjauhi perkara maksiat.

Buktinya, banyak sekali paparan di media massa dan media sosial
yang memperlihatkan kepada kita krisis keruntuhan akhlak. Hal ini
bertitik tolak dari lalainya kita dalam memelihara akhlak kepada
Allah SWT. Seterusnya kelalaian ini menyebabkan kita tidak
berakhlak kepada Rasulullah SAW dan seterusnya membawa
kepada akhlak atau perilaku buruk terhadap sesama manusia.

Justeru, perlu kita fahami bahawa akhlak kepada Allah SWT adalah
yang paling utama kerana ia adalah asas dalam kehidupan
beragama. Kemudiannya barulah kita berakhlak kepada Rasulullah
SAW dan kepada sesama manusia. Mustahil bagi seseorang untuk
berakhlak baik kepada sesama manusia sedangkan dia tidak
berakhlak kepada Allah SWT dan Rasulullah SAW.



1.1 Mentaati Perintah dan Menjauhi Larangan-Nya

Sebahagian daripada kita apabila berbicara mengenai
persoalan akhlak seringkali mengaitkan akhlak kepada sesama
manusia semata-mata. Perbincangan mengenai akhlak
kepada Allah SWT kadang-kadang dilupakan sedangkan
berakhlak kepada Allah SWT adalah tuntutan yang sangat
penting dalam agama Islam. Perintah untuk berakhlak kepada
Allah SWT banyak sekali dirakamkan oleh Allah SWT di dalam
al-Quran, iaitu perintah ini mendahului perintah untuk
berakhlak kepada sesama manusia. Hal ini sebagaimana
firman Allah SWT dalam Surah al-Israa’ (17) ayat 23:

Maksudnya: Dan Tuhanmu telah perintahkan,
supaya engkau tidak menyembah melainkan
kepadaNya semata-mata, dan hendaklah engkau
berbuat baik kepada ibu bapa. Jika salah seorang
dari keduanya, atau kedua-duanya sekali, sampai
kepada umur tua dalam jagaan dan peliharaanmu,
maka janganlah engkau berkata kepada mereka
(sebarang perkataan kasar) sekalipun perkataan
"Ha", dan janganlah engkau menengking
menyergah mereka, tetapi katakanlah kepada
mereka perkataan yang mulia (yang bersopan
santun). (23)



1.2

Firman Allah SWT di dalam Surah an-Nisaa’ (4) ayat 36:

Maksudnya: Dan hendaklah kamu beribadat
kepada Allah dan janganlah kamu sekutukan Dia
dengan sesuatu apa jua; dan hendaklah kamu
berbuat baik kepada kedua ibu bapa, dan kaum
kerabat, dan anak-anak yatim, dan orang-orang
miskin, dan jiran tetangga yang dekat, dan jiran
tetangga yang jauh, dan rakan sejawat, dan orang
musafir yang terlantar, dan juga hamba yang
kamu miliki. Sesungguhnya Allah tidak suka
kepada orang-orang yang sombong takbur dan
membangga-banggakan diri; (36)

Di dalam ayat di atas, Allah SWT memerintahkan kita untuk
berakhlak kepada ibu bapa dan sesama manusia, hamun di
awal kedua-dua ayat di atas, Allah SWT terlebih dahulu
memerintahkan kita untuk berakhlak kepada-Nya iaitu dengan
mentauhidkan-Nya. Hal ini menunjukkan akhlak kepada Allah
SWT adalah sangat utama dan jika kita tidak mentauhdikan-
Nya maka segala yang kita lakukan adalah sia-sia.

Bersifat Warak

Warak bermaksud menjauhi segala perkara yang haram dan
makruh serta berhati-hati daripada melakukan perkara yang



syubhah (kesamaran-tidak jelas hukumnya antara halal dan
haram). Sifat warak adalah sangat penting dalam kehidupan
setiap Muslim. Orang yang bersifat warak sangat mengambil
berat persoalan perkara haram sehingga seluruh
kehidupannya difokuskan untuk menghindari perkara yang
diharamkan oleh Allah SWT.

Orang yang warak juga akan sentiasa berusaha untuk menjaga
dirinya daripada terjerumus kepada perkara yang
mencurigakan dan meragukan serta perkara maksiat. Ini
adalah sepertimana yang dinyatakan dalam sebuah hadis
riwayat al-Tirmizi (2442) bahwa Rasulullah SAW bersabda:

L

Bermaksud: “Tinggalkanlah perkara yang
meragukan kamu kepada perkara yang tidak
meragukan kamu. Sesungguhnya kebenaran itu
adalah ketenangan dan pembohongan itu suatu
yang meragukan.”

Dalam hadis ini, Rasulullah SAW menegaskan agar Kkita
berpegang kepada perkara-perkara yang mendatangkan
perasaan aman dan damai serta menjauhi segala perkara yang
menimbulkan keraguan, kesangsian atau ketakutan di dalam
hati. Menurut Imam al-Ghazali di dalam kitab lhya’ Ulumuddin,
warak terbahagi kepada 4 peringkat iaitu:

1) Tidak melakukan perkara yang jelas haramnya. Ini adalah
tingkatan bagi kebanyakan orang awam.

2) Warak orang-orang yang soleh, iaitu memelihara diri
daripada perkara syubhah.

3) Warak orang-orang muttaqgin, iaitu meninggalkan perkara
yang halal kerana khuatir jatuh kepada perkara haram.

1.3

Contohnya mengelakkan diri daripada berbicara tentang
seseorang kerana dibimbangi jatuh kepada hukum
mengumpat.

4) Warak orang-orang siddigin, iaitu berpaling daripada
sesuatu selain daripada Allah SWT kerana dibimbangi akan
mensia-siakan umurnya kerana melakukan sesuatu yang
tidak mendekatkan dirinya kepada Allah SWT, sekalipun
diketahui perkara itu tidak membawa kepada haram.

Orang yang warak akan selalu berhati-hati dalam setiap
perlakuannya. Sikap berhati-hati ini adalah bertujuan untuk
mengelakkan dirinya daripada terjerumus kepada perkara
haram. Sebagai contoh, dalam aspek pemilihan makanan,
orang warak akan meneliti kandungan dan tanda pada
makanan itu sama ada makanan itu disahkan halal ataupun
tidak. Begitu juga dalam memasuki sesuatu premis, orang
warak akan berhati-hati agar kakinya tidak membawa dia ke
tempat-tempat yang diragui kehalalannya.

Menundukkan Pandangan

Seorang Muslim mestilah menundukkan pandangan daripada
perkara-perkara yang haram, kerana pandangan itu akan
menimbulkan syahwat dan mendorong seseorang terjatuh ke
dalam lembah maksiat dan dosa.

Firman Allah SWT dalam Surah an-Nur (24) ayat 30:

fw\m”’swm s Gl

Maksudnya: Katakanlah (wahai Muhammad)
kepada orang-orang lelaki yang beriman supaya
mereka menyekat pandangan mereka (daripada
memandang yang haram), dan memelihara

kehormatan mereka. Yang demikian itu lebih suci
bagi mereka; sesungguhnya Allah Amat
Mendalam PengetahuanNya tentang apa yang
mereka kerjakan. (30)

Di dalam ayat di atas, Allah SWT memerintahkan agar kita
menundukkan pandangan supaya jangan melihat kepada
perkara yang haram. Sebagai contoh, apabila kita secara tidak
sengaja melihat sesuatu yang haram seperti aurat wanita yang
bukan mahram, hendaklah kita terus melarikan pandangan
mata. Pandangan pertama secara tidak sengaja itu tidak
berdosa, tetapi apabila terus memandang dan tidak
menundukkan pandangan, maka itulah yang berdosa.

Perbuatan tidak menundukkan pandangan boleh
menyebabkan manusia terjerumus kepada zina kerana
Rasulullah SAW menegaskan bahawa zina mata adalah
dengan melihat sesuatu yang diharamkan. Dalam hadis
Riwayat Imam al-Bukhari (6612), bahawa Rasulullah SAW
bersabda:

865 8 sl 65 g 0 (g

Bermaksud: “Mata itu berzina, hati juga berzina.
Zina mata adalah dengan melihat (yang
diharamkan), zina hati adalah  dengan
membayangkan (Pemicu syahwat yang terlarang).
Sementara kemaluan membenarkan atau
mendustakan semua itu.”



1.4 lhsan

Pengertian lhsan dari sudut bahasa bermaksud
‘kesempurnaan’ atau ‘terbaik’.

Pengertian dari segi istilah, ihsan bererti seseorang
menyembah Allah SWT seolah-olah dia melihat-Nya, dan jika
dia tidak mampu membayangkan-Nya dengan melihat, maka
dia membayangkan bahawa sesungguhnya Allah SWT melihat
segala perbuatannya.

Sifat ihsan adalah menyempurnakan ibadah dengan cara yang
paling baik dengan menjalankan tanggungjawab sebagai
Muslim sepertimana yang dituntut oleh Allah SWT. Ini dapat
dilakukan dengan menjaga hak-hak kepada Allah SWT dalam
beribadah dan sentiasa merasakan kebesaran serta
kehebatan-Nya. Dalam hadis riwayat Imam al-Bukhari (50),
Sabda Rasulullah SAW:

w
\
\

Bermaksud: “lhsan itu ialah bahawa engkau
menyembah Allah SWT seolah-seolah engkau
melihat-Nya maka sesungguhnya Dia melihat
engkau”.

Ihsan meliputi tiga aspek utama dalam Islam iaitu ihsan dalam
ibadah, muamalah dan akhlak. Dalam aspek ibadah, kita
bersifat ihsan dengan menunaikan segala perintah Allah SWT
dengan cara yang disyariatkan iaitu menyempurnakan rukun,
syarat dan sunat-sunat sesuatu ibadah. Mepercayai bahawa
segala perbuatan yang dilakukan sentiasa dilihat oleh Allah
SWT akan melahirkan kesempurnaan sesuatu ibadah.

Dalam ruang lingkup muamalah pula, seseorang dituntut
bersifat ihsan terhadap kedua orang tua, guru, rakan,

pemimpin, anak yatim, fakir miskin, jiran dan sesama manusia.
Sifat ihsan juga ditunjukkan dengan ucapan yang baik sesama
manusia atau perlakuan baik bukan sahaja kepada manusia,
tetapi kepada makhluk Allah SWT yang lain seperti binatang
dan tumbuh-tumbuhan.

Manakala ihsan dalam akhlak adalah hasil daripada ihsan
dalam ibadah dan muamalah. Seseorang yang telah
menyempurnakan ibadah dan muamalahnya akan terbentuk
perilaku atau akhlak yang terpuiji.

1.5 Memelihara Lisan
Lisan hendaklah dipelihara daripada perkataan yang kotor,
kalimah yang keji dan cakap kosong, mengumpat dan juga

melaga-lagakan orang sehingga menjadi satu pergaduhan.
Firman Allah SWT dalam Surah an-Nisaa’ (4) ayat 148:

35 b o2 Y 3T o 5200 AT AT E4

v

Maksudnya: Allah tidak suka kepada perkataan-
perkataan buruk yang dikatakan dengan berterus-
terang (untuk mendedahkan kejahatan orang);
kecuali oleh orang yang dianiayakan. Dan
(ingatlah) Allah sentiasa Mendengar, lagi Maha
Mengetahui. (148)

Dalam hadis riwayat Imam al-Bukhari (1304), Sabda
Rasulullah SAW:

S8y (AN 03 V5 (B S0 LA Y G

Bermaksud: “Sesungguhnya Allah SWT tidak
mengazab orang mati dengan sebab linangan air
mata atau susah hati, tetapi Allah SWT akan
menyiksa atau memberi rahmat kepada orang
mati disebabkan ini, lalu Baginda mengisyaratkan
kepada lisannya”.

Firman Allah SWT dalam Surah Qaaf (50) ayat 18:

Maksudnya: Tidak ada sebarang perkataan yang
dilafazkannya (atau perbuatan yang
dilakukannya), melainkan ada di sisinya malaikat
pengawas yang sentiasa sedia (menerima dan
menulisnya). (18)

Dalam hadis riwayat Imam al-Bukhari (6018) dan Imam Muslim
47):

%

Bermaksud: Dari Abu Hurairah RA bahwa
Rasulullah  SAW bersabda: "Barang siapa
beriman kepada Allah dan Hari Akhirat, hendaklah
ia berkata baik atau diam; barang siapa beriman
kepada Allah dan Hari Akhirat, hendaklah ia
menghormati tetangganya; barang siapa beriman
kepada Allah dan Hari Akhirat, hendaklah ia
memuliakan tamunya."

1.6

1.7

Bersifat Malu

Islam menuntut agar manusia bersifat malu dalam semua
keadaan. Sifat malu yang dituntut ialah malu yang tidak
menghalang daripada memperkatakan kebenaran. Termasuk
juga dalam pengertian malu ialah perbuatan yang tidak ada
campur tangan dalam urusan orang lain, menahan pandangan,
ringan tulang, tidak meninggikan suara, berpada dengan apa
yang ada setelah diusahakan.

Para ulama menjelaskan bahawa sifat malu ialah satu sifat
yang mendorong seseorang meninggalkan perkara yang buruk
dan menghalangnya daripada mengenepikan hak orang lain.
Ini bertepatan daripada riwayat dari Imam Muslim (35) bahawa
Rasulullah SAW bersabda:

Bermaksud: “Iman itu adalah daripada tujuh
puluh atau lebih daripada enam puluh cabang,
yang paling afdal ialah kalimah Laa ila Ha illa allah
(Tiada Tuhan yang disembah melainkan Allah)
dan yang paling rendah ialah membuang sesuatu
yang boleh menyakitkan di jalan dan malu itu satu
cabang daripada /Iman’.

Bersifat Lemah Lembut dan Sabar

Allah SWT menjadikan sifat lemah lembut dalam diri manusia
bertujuan untuk memperindahkan akhlak. Berakhlak lemah
lembut tidak menjadikan kita orang yang lemah, sebaliknya ia
menunjukkan kekuatan kita dalam berhadapan dengan
sesuatu. Kejayaan seseorang dengan akhlak berlemah lembut

menjadi benteng daripada melakukan kekasaran dan
kezaliman di samping mampu mengawal nafsu yang ada
dalam diri.

Sesiapa yang berakhlak lemah lembut sesungguhnya telah
mengikut salah satu akhlak Baginda SAW kerana Rasulullah
SAW sangat terkenal dengan akhlak lemah lembut sama ada
terhadap kawan atau lawan.

Dalam hadis riwayat Imam Muslim (2592), Sabda Rasulullah
SAW:

o ) ot

Bermaksud: “Barangsiapa yang tidak memiliki
sifat lemah lembut, maka tidak akan mendapat
kebaikan”.

Firman Allah SWT dalam Surah Ali-Imran (3) ayat 159:

2 (% 87 R St g7 > <

o

Maksudnya: Maka dengan sebab rahmat (yang
melimpah-limpah) dari Allah (kepadamu wahai
Muhammad), engkau telah bersikap lemah-lembut
kepada mereka (sahabat-sahabat dan
pengikutmu), dan kalaulah engkau bersikap kasar
lagi keras hati, tentulah mereka lari dari kelilingmu.
Olehitu maafkanlah mereka (mengenai kesalahan

1.8

yang mereka lakukan terhadapmu), dan
pohonkanlah ampun bagi mereka, dan juga
bermesyuaratlah dengan mereka dalam urusan
(peperangan dan hal-hal keduniaan) itu. kemudian
apabila engkau telah berazam (sesudah
bermesyuarat, untuk membuat sesuatu) maka
bertawakalah kepada Allah, sesungguhnya Allah
Mengasihi  orang-orang yang  bertawakal
kepadaNya. (159)

Hidup merupakan ujian. Ujian ada kalanya dengan kesukaran
dan ada kalanya dengan kesenangan. Kita harus bersifat sabar
dalam menghadapi segala ujian dan liku-liku kehidupan di atas
muka bumi ini. Hal ini kerana dengan bersifat sabar, seseorang
akan sentiasa mendapat rahmat dan kasih sayang daripada
Allah SWT di samping berlemah-lembut sama ada dengan tutur
kata mahupun tingkah laku.

Firman Allah SWT lagi dalam Surah asy-Syura (42) ayat 43:

P

3
’i’»ﬂ s 5 1 -2 ; /////// -
G )T 58 5 QS 81 5285 55 5

Maksudnya: Dalam pada itu (ingatlah), orang
yang bersabar dan memaafkan (kesalahan orang
terhadapnya), sesungguhnya yang demikian itu
adalah dari perkara-perkara yang dikehendaki
diambil berat (melakukannya). (43)

Bersifat Benar dan Jujur

Benar dan jujur bermaksud tidak berbohong, iaitu mengatakan
sesuatu yang hak walaupun terhadap dirinya sendiri dengan
tidak merasa ketakutkan atau celaan manusia demi kepatuhan
kepada Allah SWT. Sifat dusta adalah sifat yang paling jahat
dan hina di samping menjadi jalan mudah kepada syaitan untuk
masuk dalam diri manusia.

Hadis riwayat Ahmad (3456) dan riwayat Muslim (2607) sabda
Rasulullah SAW:

B sis 5 Gy ) s B Bp
31l (453, NV SEl Jr/ s ,:u;\
, 3Kl Sy Bl & L K s
TIPS TN L I

Bermaksud: “Sesungguhnya sifat benar itu
membawa kepada kebaikan dan kebaikan itu
membawa ke syurga. Seseorang itu akan terus
bersifat benar sehinggalah beliau ditulis di sisi
Allah SWT sebagai orang yang bersifat benar.
Dan jauhilah kamu berbuat dusta. Sesungguhnya
dusta itu membawa kepada kejahatan dan
kejahatan itu membawa ke neraka. Seseorang itu
akan terus berdusta sehinggalah beliau ditulis di
sisi Allah SWT sebagai seorang pendusta”.

Firman Allah SWT dalam Surah an-Nisaa’ (4) ayat 69:

A &3] UJA\@JJ)\.@JJM)““ g o
el BTy (13 Gl = 5 ’i ¢
Lw)d*j) e

1.9

Maksudnya: Dan sesiapa yang taat kepada Allah
dan RasulNya, maka mereka akan (ditempatkan
di syurga) bersama-sama orang-orang yang telah
dikurniakan nikmat oleh Allah kepada mereka,
iaitu Nabi-nabi, dan orang-orang Siddigiin, dan
orang-orang yang Syahid, serta orang-orang yang
soleh. Dan amatlah eloknya mereka itu menjadi
teman rakan (kepada orang-orang yang taat). (69)

Dalil yang dinyatakan di atas menerangkan kepada kita
bahawa sifat benar dan jujur akan membawa kita ke syurga.
Orang-orang yang mencintai kebenaran dan kejujuran adalah
termasuk dalam kalangan mereka yang diberikan nikmat oleh
Allah SWT.

Tawaduk

Tawaduk bererti merendah diri dan tidak berbangga dengan
segala kelebihan yang terdapat pada diri. Sifat tawaduk
menjadikan seseorang itu menundukkan dirinya tanpa
melampaui batas supaya tidak menuju ke darjat menghina diri
sendiri.

Perkara yang sangat penting perlu difahami ialah, agama Islam
tidak mengajar umatnya untuk terlalu merendah diri seperti
memakai pakaian yang koyak rabak, sedangkan dia mampu
untuk memakai pakaian yang elok. Sebaliknya Islam mengajar
agar kita sentiasa bersederhana ataupun tawaduk dalam
segala hal bagi mengelakkan kita menjadi orang yang riak,
takbur dan bangga diri.

Oleh itu, Rasulullah SAW sentiasa meminta supaya dijauhi sifat
takbur dan rasa bangga diri. Sebagaimana hadis riwayat Imam
Muslim (91), bahawa Rasulullah SAW bersabda:

7 A <o (9% P _g° o .
A5 Ge 55 JUake oI5 3 08725 A 2 g Y

Bermaksud: “Tidak akan masuk ke dalam syurga
orang yang di dalam hatinya terdapat sebesar
zarah sifat takbur.”

Dan hadis diriwayatkan Ibn Hajar al-Asgalani (89) Sabda
Rasulullah SAW:

) B & goly e gl e Jo 200 i
g B> s ) Gy B 55 Ay B
el J.élwd\d

Bermaksud: “Telah berkata Nabi SAW; “Siapa
yang tawaduk kerana Allah SWT, maka Allah SWT
akan mengangkat (darjat) nya (di dunia dan
akhirat), dan siapa yang sombong maka Allah
SWT akan menghinanya sampai ke tempat yang
serendah-rendahnya.”

Antara contoh sifat tawaduk adalah:

1) Memandang kebaikan orang lain walaupun kelemahan
orang itu lebih banyak berbanding kebaikannya.

2) Melihat kelemahan dalam diri sendiri walaupun masyarakat
melihat banyaknya kelebihan yang ada pada dirinya.

3) Menjadikan kritikan kawan atau lawan sebagai cermin untuk
melihat kelemahan diri sendiri.

4) Memahami bahawa sesuatu kejayaan tidak akan diperolehi
atau dikecapi tanpa izin dari Allah SWT.

5) Membiasakan diri dengan mengaitkan sesuatu kebaikan
atau kelebihan yang kita perolehi dengan kekuasaan dan
keizinan dari Allah SWT dan bukannya atas sebab usaha
diri kita sendiri.

1.10 Menjauhi Prasangka Buruk

Buruk sangka adalah menyangkakan sesuatu yang buruk ke
atas seseorang. la adalah satu perbuatan yang keji dan
dibenci oleh manusia dan Allah SWT. Sesiapa yang
mempunyai sifat buruk sangka kepada sesama Islam, maka
dia wajib bertaubat kepada Allah SWT.

Diriwayatkan Imam Bukhari (5143) Sabda Rasulullah SAW:

395}5\3 v{uJurLﬂju&mL;.astu;
Vs 1,252 Y5 15282 V5 g Nty dlgj\
Bls) 1 Ste 145,85 172205 Vg 1950135 g 1yl

Bermaksud: Dari Nabi SAW Baginda bersabda:
“Jauhilah prasangka buruk, kerana prasangka
buruk adalah ucapan yang paling dusta,
janganlah kalian saling mendiamkan, janganlah
suka mencari-cari isu, saling mendengki, saling
membelakangi, serta saling membenci tetapi,
jadilah kalian hamba-hamba Allah SWT yang
bersaudara.”

Antara pengajaran yang boleh kita ambil dari hadis ini ialah
Islam mengajar kita untuk menjauhi sikap buruk sangka
kepada orang lain. Perbuatan dengki serta benci kepada
sesama Muslim adalah dilarang di dalam Islam. Setiap
Muslim adalah bersaudara, maka seharusnya kita
mengelakkan diri daripada mencari-cari kelemahan dan
kesalahan orang lain dengan tujuan untuk membuka aib
mereka.

Sikap buruk sangka menyebabkan timbulnya pelbagai
perkara negatif seperti terputusnya hubungan silaturahim,

perceraian dan perpecahan dalam kalangan masyarakat.
Oleh sebab itu, Islam menggalakkan umatnya supaya
mendahulukan bersangka baik daripada cepat berprasangka
buruk. Situasi pada zaman kini amat mementingkan kita
untuk bersangka baik dan mengelakkan perasaan iri hati,
dengki dan khianat. Dengan bersangka baik, Insya-Allah hati
kita akan sentiasa tenang dan seterusnya masyarakat akan
hidup dalam keadaan yang aman dan sejahtera.

Ingatlah pesanan daripada Allah SWT agar kita sentiasa
tabayyun (menyemak asas kebenarannya) dan jangan terus
mempercayai serta terus memberikan reaksi negatif terhadap
sesuatu perkhabaran atau berita bagi mengelakkan kita
termasuk dalam kalangan orang yang bersangka buruk.
Firman Allah SWT dalam Surah al-Hujuraat (49) ayat 6:

o T8 1, B 2mne of et T3

Maksudnya: Wahai orang-orang yang beriman!
Jika datang kepada kamu seorang fasik
membawa sesuatu berita, maka selidikilah
(untuk menentukan) kebenarannya, supaya
kamu tidak menimpakan sesuatu kaum dengan
perkara yang tidak diingini - dengan sebab
kejahilan kamu (mengenainya) - sehingga
menjadikan kamu menyesali apa yang kamu
telah lakukan. (6)

1.11 Menjauhi Perbuatan Mengumpat dan Memburukan
Orang Lain

Mengumpat dan mengata keburukan orang lain adalah
perbuatan yang sangat buruk. Orang Islam dilarang sama

sekali melakukan perbuatan sedemikian. Perbuatan ini boleh
memecah belahkan perpaduan sesama Islam. Mereka yang
melakukan perbuatan ini akan mendapat balasan buruk dari
Allah SWT.

Berkaitan perbuatan mengumpat, Nabi Muhammad SAW
meletakkan makna mengumpat sebagai memperkatakan
sesuatu tentang seseorang Yyang tidak disukainya
sebagaimana hadis riwayat Imam Muslim (2589), sabda
Rasulullah SAW:

0%

Bermaksud: “Adakah kamu tahu apakah itu
mengumpat?” Para sahabat berkata: Hanya
Allah SWT dan Rasul-Nya yang mengetahuinya.
Nabi SAW bersabda: “Kamu menyebut perihal
saudaramu yang tidak disukainya.”

—n\

Firman Allah SWT dalam Surah al-Hujurat (49) ayat 12:

Maksudnya: Wahai orang-orang yang beriman!
Jauhilah kebanyakan dari sangkaan (supaya
kamu tidak menyangka sangkaan yang dilarang)
kerana  sesungguhnya sebahagian  dari

sangkaan itu adalah dosa; dan janganlah kamu
mengintip atau mencari-cari kesalahan dan
keaiban orang; dan janganlah setengah kamu
mengumpat setengahnya yang lain. Adakah
seseorang dari kamu suka memakan daging
saudaranya yang telah mati? (Jika demikian
keadaan mengumpat) maka sudah tentu kamu
jiiik kepadanya. (Oleh itu, patuhilah larangan-
larangan yang tersebut) dan bertagwalah kamu
kepada Allah; sesungguhnya Allah Penerima
taubat, lagi Maha mengasihani. (12)

Di dalam ayat ini, Allah SWT jelas mengharamkan perbuatan
mengumpat sehingga diumpamakan orang yang mengumpat
itu seperti memakan daging saudaranya sendiri.

Daripada dalil-dalii yang dinyatakan, jelas bahawa
mengumpat adalah diharamkan melainkan atas sebab-sebab
yang dibenarkan oleh syarak. Menurut Imam an-Nawawi,
mengumpat yang dibenarkan adalah seperti berikut:

1) Membuat aduan apabila dizalimi kepada sultan atau
hakim.

2) Membantu dalam menentang perkara yang mungkar
dengan tujuan mengembalikan pelaku maksiat ke jalan
yang benar.

3) Menceritakan kepada mufti bagi tujuan fatwa.

4) Mencegah umat Islam daripada sesuatu keburukan serta
menasihati mereka seperti mereka mengambil ilmu
daripada bukan ahlinya.

5) Menceritakan perihal orang yang melakukan dosa secara
terang-terangan.

6) Menyebut sesuatu sifat yang telah (diketahui) kepada diri
seseorang itu seperti bisu atau buta dan sebagainya. Akan

tetapi, jika mampu memanggilnya dengan panggilan yang
lain adalah lebih baik dan haram memanggil panggilan-
panggilan tersebut dengan niat menghina.

1.12 Pemurah

Pemurah bermaksud sanggup mengorbankan harta pada
jalan Allah SWT. Antara perkara yang dapat menghilangkan
kebakhilan seseorang ialah dengan cara bersedekah,
menderma, tolong-menolong dan bantu-membantu.

Menelusuri sirah Rasulullah SAW, Baginda SAW adalah
orang yang sangat pemurah sehingga sanggup
mengorbankan jiwa dan harta Baginda SAW semata-mata
untuk menegakkan syiar Islam. Sifat pemurah Baginda
bukan sahaja ketika dalam keadaan mempunyai harta,
malahan ketika susah juga Baginda SAW masih bersifat
pemurah. Sikap pemurah Baginda SAW digambarkan seperti
angin sebagaimana hadis riwayat Imam al-Bukhari (3554),
bahawa Rasulullah SAW bersabda:

$J\ o8 JB « Lgs A wu A e

Bermaksud: “lbnhu Abbas RA Dberkata:
"Rasulullah SAW adalah orang yang paling
murah hati, lebih-lebih ketika Jibril datang
bertemunya pada malam bulan Ramadan. Jibril

datang bertemu Rasulullah SAW pada setiap
malam Ramadan dan mengajarnya al-Quran.

Sesungguhnya sifat murah hati Rasulullah SAW
lebih baik daripada angin yang tidak putus-
putus."”

Firman Allah SWT dalam Surah al-Bagarah (2) ayat 272:
%5 L@u,aks.,\.z.?m\&sﬂj RS OWEN
ARyl 31\ G 9ad 53 :_c;,’ a;uj\} o 15528

”}\/;J\ufpwwujiﬂ‘bj

Maksudnya: Tidaklah engkau diwajibkan (wahai
Muhammad) menjadiKan mereka (yang kafir)
mendapat petunjuk (kerana kewajipanmu hanya
menyampaikan petunjuk), akan tetapi Allah
jualah yang memberi petunjuk (dengan memberi
taufik) kepada sesiapa yang dikehendakinya
(menurut undang-undang peraturanNya). Dan
apa jua harta yang halal yang kamu belanjakan
(pada jalan Allah) maka (faedahnya dan
pahalanya) adalah untuk diri kamu sendiri dan
kamu pula tidaklah mendermakan sesuatu
melainkan kerana menuntut keredaan Allah dan
apa jua yang kamu dermakan dari harta yang
halal, akan disempurnakan (balasan pahalanya)
kepada kamu, dan (balasan baik) kamu (itu pula)
tidak dikurangkan. (272)

Gambar 1: Sifat Pemurah Dapat Dididik Melalui Amalan
Bersedekah

Orang yang pemurah akan sentiasa didoakan oleh para
malaikat agar digantikan harta yang telah disedekahkan.
Manakala bagi orang yang kedekut, malaikat akan berdoa
agar harta dan kekayaan mereka dimusnahkan. Hal ini sesuai
dengan hadis riwayat dari Imam Bukhari (1442), sabda
Rasulullah SAW:

Bermaksud: “Tidak berlalu hari-hari yang
tatkala manusia berpagi-pagi melainkan turun
dua malaikat dan satu malaikat berdoa: “Ya
Allah, berilah ganti kepada orang yang
membelanjakan  (iaitu  menderma  atau
menyedekahkan) hartanya”. Kemudian malaikat
yang kedua berdoa: “Ya Allah, binasakanlah
harta orang yang bakhil.”

1.13

lkhlas Beribadah

Pengertian ikhlas ialah segala pekerjaan yang dilakukan
semata-mata kerana Allah SWT. Terdapat dua jenis niat
dalam sesuatu amalan, iaitu ikhlas semata-mata kerana Allah
SWT dan niat bukan kerana Allah SWT.

Sesuatu perkara yang diniatkan kepada selain daripada Allah
SWT kebiasaannya adalah untuk tujuan menunjuk-nunjuk
dan membangga diri. Amal yang ikhlas diterima oleh Allah
SWT, sedangkan amalan yang tidak ikhlas tidak diterima dan
tertolak.

Diriwayatkan bahawa seorang lelaki bertanya kepada
Rasulullah SAW tentang seorang yang bersedekah dan suka
dipuji. Baginda tidak menjawab sehinggalah turun ayat
dalam Surah al-Kahfi (18) ayat 110:

-

Maksudnya: Katakanlah (wahai Muhammad):
"Sesungguhnya aku hanyalah seorang manusia
seperti kamu, diwahyukan kepadaku bahawa
Tuhan kamu hanyalah Tuhan Yang Satu; Oleh
itu, sesiapa yang percaya dan berharap akan
pertemuan dengan Tuhannya, hendaklah ia
mengerjakan amal yang soleh dan janganlah ia
mempersekutukan sesiapapun dalam ibadatnya
kepada Tuhannya". (110)

Gambar 2: Beribadah Semata-mata Kerana Allah SWT

1.13 Tolong-menolong dalam Kebaikan dan Ketakwaan

Kita dituntut supaya saling tolong-menolong dalam perkara
kebaikan dan ketakwaan. Amalan tolong-menolong juga
dituntut pada perkara yang mendatangkan manfaat kepada
masyarakat. Sebaliknya kita dilarang daripada tolong-
menolong dalam hal kejahatan dan permusuhan. Firman
Allah SWT dalam Surah al-Maa’idah (5) ayat 2:

Maksudnya: ... Dan hendaklah kamu bertolong-
tolongan untuk membuat kebajikan dan
bertagwa, dan janganlah kamu bertolong-
tolongan pada melakukan dosa (maksiat) dan
pencerobohan. Dan bertagwalah kepada Allah,
kerana sesungguhnya Allah Maha Berat azab
seksaNya (bagi sesiapa yang melanggar
perintahNya). (2)

1.14

Gambar 3: Amalan Gotong-royong Juga Boleh
Menghidupkan Budaya Tolong-Menolong.

Sebagai manusia, kita semestinya tidak mampu untuk hidup
seorang diri tanpa bantuan dan pertolongan dari manusia
lain. Maka selagi mana kita masih beramal dengan sifat
tolong-menolong dalam perkara kebaikan dan ketakwaan,
maka tiada kerugian melakukannya malahan Allah SWT akan
memberi ganjaran kebaikan bukan sahaja di dunia, malahan
ganjaran di akhirat. Pertolongan yang diberikan haruslah
didasari dengan niat ikhlas semata-mata kerana Allah SWT
dan bukan mengharap pujian atau sanjungan manusia.

Mencintai Kebaikan

Fitrah semulajadi manusia adalah mencintai kebaikan. Atas
dasar ini, kebanyakan manusia sangat suka kepada perkara
kebaikan sama ada untuk dirinya atau untuk orang lain.
Adalah menjadi satu tuntutan buat manusia untuk melakukan
kebaikan kerana Allah SWT juga mencintai kebaikan. Orang
yang melakukan kebaikan akan dicintai oleh Allah SWT dan
dijanjikan ganjaran pahala serta kebaikan di dunia dan juga
di akhirat. Firman Allah SWT dalam Surah Ali Imran (3) ayat
148:

Maksudnya: Oleh itu Allah SWT memberikan
mereka pahala dunia (kemenangan dan nama
yang harum), dan pahala akhirat yang sebaik-
baiknya (nikmat syurga yang tidak ada
bandingannya). Dan (ingatlah), Allah SWT
mengasihi orang-orang yang berbuat kebaikan.
(148)

Berbuat kebaikan akan membantu seseorang untuk hidup
dalam keadaan yang lebih baik. Kejahatan yang dilakukan
(dosa kecil) dapat dihapuskan apabila diiringi dengan
kebaikan seperti wuduk, zikir, solat dan lain-lain. Hal ini
sesuai dengan firman Allah SWT dalam Surah Hud (11) ayat
114:

Maksudnya: Dan dirikanlah sembahyang
(wahai Muhammad, engkau dan umatmu), pada
dua bahagian siang (pagi dan petang), dan pada
waktu-waktu yang berhampiran dengannya dari
waktu malam. Sesungguhnya amal-amal
kebajikan (terutama sembahyang) itu
menghapuskan kejahatan. Perintah-perintah
Allah yang demikian adalah menjadi peringatan
bagi orang-orang yang mahu beringat. (114)

Ayat ini menjelaskan kepada kita bahawa perbuatan-
perbuatan yang baik iaitu perbuatan yang bersandarkan
kepada perintah Allah SWT serta menjauhi larangan-Nya
seperti solat akan menghapuskan dosa-dosa kecil dan
perbuatan-perbuatan yang buruk. Inilah juga telah
diriwayatkan at-Tirmizi (1987) Rasulullah SAW bersabda:

Maksudnya: “Dari Abu Dzar Jundub bin
Junadah dan Abu Abdirrahman Muadz bin Jabal
RA, bahawa Rasulullah SAW  bersabda,
‘Bertakwalah kepada Allah SWT di mana pun
kamu berada. Iringilah keburukan dengan
kebaikan, nescaya kebaikan tersebut akan
menghapuskan (keburukan). Dan pergaulilah

IRl

manusia dengan akhlak yang mulia’.

1.15 Gesaan Berfikir

Gambar 4: Berfikir Tentang Kekuasaan Allah SWT Akan
Meningkatkan Keimanan Seseorang

Akal merupakan anugerah paling istimewa bagi manusia.
Ayat pertama yang diturunkan oleh Allah SWT ialah (igra’)
bererti baca, kaji, teliti dan sebagainya. Golongan pemikir
disebut sebagai Ulul Albab. Merekalah yang dapat
mengambil pengajaran daripada ayat-ayat Allah SWT. Oleh
yang demikian, kita hendaklah menggunakan anugerah ini
dengan sebaiknya.

Firman Allah SWT dalam Surah al-Bagarah (2) ayat 269:

Maksudnya: Allah  memberikan  Hikmat
kebijaksanaan (ilmu yang berguna) kepada
sesiapa yang dikehendakiNya (menurut aturan

yang ditentukanNya). Dan sesiapa yang
diberikan hikmat itu maka sesungguhnya ia telah
diberikan kebaikan yang banyak. Dan tiadalah
yang dapat mengambil pengajaran (dan
peringatan) melainkan orang-orang yang
menggunakan akal fikirannya. (269)

Islam sentiasa menggalakkan umatnya untuk melihat,
meneliti dan mengkaji perkara-perkara yang berlaku dalam
penciptaan Allah SWT. Ini sebagaimana firman-Nya dalam
Surah al-Hajj (22) ayat 46:

Maksudnya: Oleh itu, bukankah ada baiknya
mereka mengembara di muka bumi supaya -
dengan melihat kesan-kesan yang tersebut -
mereka menjadi orang-orang yang ada hati yang
dengannya mereka dapat memahami, atau ada
telinga yang dengannya mereka dapat
mendengar? (Tetapi kalaulah mereka
mengembara pun tidak juga berguna) kerana
keadaan yang sebenarnya bukanlah mata
kepala yang buta, tetapi yang buta itu ialah mata
hati yang ada di dalam dada. (46)

Dalam ayat ini, Allah SWT menggesa manusia agar sentiasa
meneliti, mengkaji dan mengambil pengajaran daripada
setiap penciptaan Allah SWT dan setiap perkara yang berlaku
di sekeliling kita.

BAHAGIAN 2
AKHLAK KEPADA RASULULLAH SAW

2. AKHLAK KEPADA RASULULLAH SAW

Rasulullah SAW merupakan manusia terpilih yang dilantik Allah
SWT untuk menyampaikan ajaran-Nya kepada seluruh umat
manusia. Rasulullah SAW telah menyampaikan semua yang
diwahyukan Allah SWT kepadanya dengan menempuh pelbagai
halangan, cabaran dan pengorbanan. Justeru setiap Muslim
mestilah berakhlak mulia kepada Rasulullah SAW dengan mentaati
segala perintah Allah SWT dan menjauhi larangan-Nya serta
mengikuti semua ajaran Rasulullah SAW. Mentaati Rasulullah SAW
bererti seseorang itu telah mentaati Allah SWT.

Firman Allah SWT dalam Surah an-Nisaa’ (4) ayat 80:

Maksudnya: Sesiapa yang taat kepada Rasulullah,
maka sesungguhnya ia telah taat kepada Allah; dan
sesiapa yang berpaling ingkar, maka (janganlah
engkau berdukacita wahai Muhammad), kerana Kami
tidak mengutusmu untuk menjadi pengawal (yang
memelihara mereka dari melakukan kesalahan). (80)

Firman Allah SWT lagi dalam Surah al-Hasyr (59) ayat 7:

Maksudnya: Apa yang Allah kurniakan kepada
RasulNya (Muhammad) dari harta penduduk negeri,
bandar atau desa dengan tidak berperang, maka
adalah ia tertentu bagi Allah, dan bagi Rasulullah, dan
bagi kaum kerabat (Rasulullah), dan anak-anak yatim,
dan orang-orang miskin, serta orang-orang musafir
(yang keputusan). (Ketetapan yang demikian) supaya
harta itu tidak hanya beredar di antara orang-orang
kaya dari kalangan kamu. Dan apa jua perintah yang
dibawa oleh Rasulullah (s.a.w) kepada kamu maka
terimalah serta amalkan, dan apa jua yang dilarangNya
kamu melakukannya maka patuhilah laranganNya.
Dan bertagwalah kamu kepada Allah; sesungguhnya
Allah amatlah berat azab seksaNya (bagi orang-orang
yang melanggar perintahNya). (7)

Kita hendaklah mencintai Rasulullah SAW lebih daripada segala-
galanya yang ada di atas muka bumi ini. Mencintai Rasulullah
hendaklah melebihi daripada cinta kepada diri, anak, keluarga,
harta benda dan manusia seluruhnya. Inilah yang dijelaskan oleh
Nabi SAW sebagaimana yang diriwayatkan oleh Imam Bukhari (15),
Rasulullah  SAW bersabda:

Bermaksud: “Tidak sempurna iman seseorang
daripada kamu sehingga aku lebih dicintainya daripada
dirinya sendiri, anak-anaknya, hartanya dan seluruh
manusia.”

2.1 Mengikuti dan Mematuhi Sunahnya

Sebagai bukti kecintaan kepada Rasulullah SAW, kita
hendaklah mengikuti dan mematuhi sunahnya serta segera
melakukan apa yang diredainya, sama ada berkaitan dengan
perkataan atau perbuatan. Hal ini kerana semua tindakan dan
sunah Baginda adalah berdasarkan wahyu daripada Allah
SWT.

Firman Allah SWT dalam Surah an-Nisaa’ (4) ayat 80:

Maksudnya: Sesiapa yang taat kepada
Rasulullah, maka sesungguhnya ia telah taat
kepada Allah; dan sesiapa yang berpaling ingkar,
maka (janganlah engkau berdukacita wabhai
Muhammad), kerana Kami tidak mengutusmu
untuk menjadi pengawal (yang memelihara
mereka dari melakukan kesalahan). (80)

Mengikuti dan mengasihi Rasulullah SAW adalah kewajipan

bagi setiap orang yang beriman. Sesiapa yang mengikuti dan
mematuhi segala sunah Baginda SAW, maka Allah SWT akan

mengasihinya malahan akan mengampuni segala dosa-
dosanya. Inilah yang dinyatakan oleh Allah SWT melalui
firman-Nya dalam Surah ali-lmran (3) ayat 31:

Maksudnya: Katakanlah (wahai Muhammad):
"Jika benar kamu mengasihi Allah maka ikutilah
daku, nescaya Allah mengasihi kamu serta
mengampunkan dosa-dosa kamu. Dan (ingatlah),
Allah Maha Pengampun, lagi Maha Mengasihani.
(31)

2.2 Menghormati Rasulullah SAW

Gambar 5: Rasulullah SAW Adalah Utusan Daripada Allah
SWT untuk Sekalian Alam

Rasulullah SAW perlu dihormati sama ada semasa hayatnya
mahupun setelah wafatnya. Menghormati Rasulullah SAW
semasa hayatnya dan termasuk memanggilnya dengan
panggilan yang sopan. Firman Allah SWT dalam Surah an-Nur
(24) ayat 63:

Maksudnya: Janganlah kamu jadikan seruan
atau panggilan Rasulullah di antara kamu seperti
seruan atau panggilan sesama kamu;
sesungguhnya Allah mengetahui orang-orang di
antara kamu yang menarik diri ke luar (dari majlis
Nabi) secara berselindung dan bersembunyi. Oleh
itu, hendaklah mereka yang mengingkari
perintahnya, beringat serta berjaga-jaga jangan
mereka ditimpa bala bencana, atau ditimpa azab
seksa yang tidak terperi sakitnya. (63)

{;

Firman Allah SWT lagi dalam Surah al-Hujuraat (49) ayat 2:

Maksudnya: Wahai orang-orang yang beriman!
Janganlah kamu mengangkat suara kamu

2.3

melebihi suara Nabi, dan janganlah kamu
menyaringkan suara (dengan lantang) semasa
bercakap dengannya sebagaimana setengah
kamu menyaringkan suaranya semasa bercakap
dengan setengahnya yang lain. (Larangan yang
demikian) supaya amal-amal kamu tidak hapus
pahalanya, sedang kamu tidak menyedarinya. (2)

Antara cara menghormati Rasulullah SAW setelah Rasululluh
SAW wafat ialah tidak meninggikan suara ketika masuk ke
dalam Masjid an-Nabawi di Madinah dan juga ketika di
samping makamnya. Begitu juga dengan memperbanyakkan
selawat ke atas Rasulullah SAW dan apabila mendengar
selawat ke atas Baginda Rasulullah SAW, maka hendaklah
dijawab dengan mengucap selawat ke atasnya. Firman Allah
SWT dalam Surah al-Ahzaab (33) ayat 56:

Maksudnya: Sesungguhnya Allah dan
malaikatNya berselawat (memberi segala
penghormatan dan kebaikan) kepada Nabi
(Muhammad s.a.w); wahai orang-orang yang
beriman berselawatlah kamu kepadanya serta
ucapkanlah salam sejahtera dengan
penghormatan yang sepenuhnya. (56)

Menjauhi Segala yang Dianggap  Menyinggung
Kehormatan Nabi SAW

Kita mestilah menjauhi segala yang dianggap menyinggung
kehormatan Nabi Muhammad SAW sama ada dalam bentuk
perkataan mahupun perbuatan. Firman Allah SWT dalam
Surah al-Ahzaab (33) ayat 53:

Maksudnya: Wahai orang-orang yang beriman,
janganlah kamu masuk ke rumah Nabi (menunggu
makanan masak kerana hendak makan bersama),
kecuali kamu dijemput untuk menghadiri jamuan,
bukan dengan  menunggu-nunggu  masa
sajiannya; tetapi apabila kamu dijemput maka
masuklah (pada waktu yang ditetapkan);
kemudian setelah kamu makan maka hendaklah
masing-masing bersurai dan janganlah duduk
bersenang-senang dengan berbual-bual.
Sesungguhnya yang demikian itu menyakiti dan
menyusahkan Nabi sehingga ia merasa malu
(hendak menyatakan hal itu) kepada kamu,
sedang Allah tidak malu daripada menyatakan
kebenaran. Dan apabila kamu meminta sesuatu
yang harus diminta dari isteri-isteri Nabi maka
mintalah kepada mereka dari sebalik tabir. Cara
yang demikian lebih suci bagi hati kamu dan hati
mereka. Dan kamu tidak boleh sama sekali

menyakiti Rasul Allah dan tidak boleh berkahwin
dengan isteri-isterinya sesudah ia wafat selama-
lamanya. Sesungguhnya segala yang tersebut itu
adalah amat besar dosanya di sisi Allah. (53)

Firman Allah SWT dalam Surah at-Taubah (9) ayat 61:

Maksudnya: Dan di antara mereka (yang munafik
itu) ada orang-orang yang menyakiti Nabi sambil
mereka berkata: "Bahawa dia (Nabi Muhammad)
orang yang suka mendengar (dan percaya pada
apa yang didengarnya)". Katakanlah: "Dia
mendengar (dan percaya) apa yang baik bagi
kamu, ia beriman kepada Allah dan percaya
kepada orang mukmin, dan ia pula menjadi rahmat
bagi orang-orang yang beriman di antara kamu".
Dan orang-orang yang menyakiti Rasulullah itu,
bagi mereka azab seksa yang tidak terperi
sakitnya. (61)

Termasuk dalam erti menyakiti Rasulullah SAW ialah dengan
melemparkan tuduhan yang tidak berasas kepada isteri
Baginda SAW atau menyakiti serta memusuhi mereka kerana
mereka adalah ‘Ummul Mukminin’. Firman Allah SWT dalam
Surah al-Ahzaab (33) ayat 6:

Maksudnya: Nabi itu lebih menolong dan lebih
menjaga kebaikan orang-orang yang beriman
daripada diri mereka sendiri; dan isteri-isterinya
adalah menjadi ibu mereka. Dan orang-orang
yang mempunyai pertalian kerabat, setengahnya
lebih berhak (mewarisi) akan setengahnya yang
lain - menurut (hukum) Kitab Allah - daripada
orang-orang Yyang beriman dan orang-orang
Muhajirin (yang bukan kerabatnya), kecuali kalau
kamu hendak berbuat baik kepada sahabat-
sahabat karib kamu. Hukum yang demikian itu
adalah tertulis dalam Kitab Allah. (6)

2.4 Menjadikan Rasulullah SAW Sebagai Contoh Teladan

Qudwah Hasanah bermaksud contoh teladan yang baik.
Rasulullah  SAW diutuskan oleh Allah SWT untuk
menyampaikan ajaran Allah SWT kepada seluruh manusia.
Segala tindak tanduk Baginda SAW merupakan terjemahan
terhadap semua prinsip-prinsip Islam yang digambarkan oleh
Allah SWT sama ada berkaitan dengan adab, tatatertib, makan
minum, pakaian, ibadah, percakapan, semasa mengembara
dan bermukim serta keperibadiannya sebagai pemimpin
masyarakat dan keluarga.

Firman Allah SWT dalam Surah al-Ahzaab (33) ayat 21:

Maksudnya: Demi sesungguhnya, adalah bagi
kamu pada diri Rasulullah itu contoh ikutan yang
baik, iaitu bagi orang yang sentiasa
mengharapkan (keredaan) Allah dan (balasan
baik) hari akhirat, serta ia pula menyebut dan
mengingati Allah banyak-banyak (dalam masa
susah dan senang) (21)

Uswah hasanah (contoh ikutan) yang dimaksudkan dalam ayat
di atas bukan sekadar ikon atau contoh malah membawa
maksud “sesuatu yang memberi rangsangan dan kekuatan”.
Ketinggian akhlak Rasulullah SAW tidak dapat ditandingi oleh
sesiapapun di atas muka bumi ini. Saidatina Aisyah RA ketika
ditanya oleh para sahabat mengenai akhlak Rasulullah SAW,
maka Aisyah RA menjawab akhlak Rasulullah SAW adalah al-
Quran. Begitulah tingginya akhlak Rasulullah SAW yang mana
akhlak Baginda adalah seumpama al-Quran.

Setiap tingkah laku, perkataan, perbuatan dan susuk tubuh
yang terdapat pada Rasulullah SAW boleh dijadikan ikutan
buat seluruh umat manusia. Perutusan Nabi SAW di dunia ini
digambarkan oleh Allah SWT sebagai pembawa rahmat ke
seluruh alam. Firman Allah SWT dalam Surah al-Anbiyaa’ (21)
ayat 107:

Maksudnya: Dan tiadalah Kami mengutuskan
engkau (wahai Muhammad), melainkan untuk
menjadi rahmat bagi sekalian alam. (107)

Seluruh aspek kehidupan Rasulullah SAW boleh dicontohi
bermula daripada pengurusan diri, kepimpinan sebagai ketua
keluarga, ketua negara, ketua panglima perang dan
sebagainya. Begitu juga pengurusan sosial Rasulullah SAW
dalam perhubungan dengan masyarakat sama ada kawan
mahupun lawan.

BAHAGIAN 3
AKHLAK SESAMA MANUSIA

3. AKHLAK SESAMA MANUSIA

Setelah berakhlak kepada Allah SWT dan Rasulullah SAW dengan
sebaik-baiknya, maka Allah SWT memerintahkan kita agar
berakhlak sesama manusia. Allah SWT dan Rasulullah SAW
menegaskan bahawa antara akhlak manusia sesama manusia
adalah seperti berikut:

3.1 Menghubungkan Silaturahim (Persaudaraan)

Gambar 6: Mengeratkan Perhubungan Silaturahim Tanpa
Mengira Bangsa dan Agama

Perkataan silaturahim berasal dari dua kalimah arab iaitu

“als"" yang bererti hubungan dan “(""f“” yang bererti kaum

kerabat yang terdekat. Justeru silaturahim dapat memelihara
serta menyambung hubungan di antara kaum kerabat yang
terdekat. Menghubungkan tali silaturahim adalah tuntutan
dalam agama Islam. Manakala memutuskan tali silaturahim
adalah termasuk di dalam antara dosa-dosa besar menurut
kesepakatan ulama. Firman Allah SWT dalam Surah an-Nisaa’
(4) ayat 1:

s e EmilE el 15 12255 LAST LN Lg:\:
\‘}"-Sy\"‘)\-&édv‘;’/ \.@.«.Aéjo-je)o-j

-

“ggguﬂ\)m%&gusm LA 2L
© s e 8

Maksudnya: Wahai sekalian manusia!
Bertagwalah kepada Tuhan kamu yang telah
menjadikan kamu (bermula) dari diri yang satu
(Adam), dan yang menjadikan daripada (Adam) itu
pasangannya (isterinya - Hawa), dan juga yang
membiakkan dari keduanya - zuriat keturunan -
lelaki dan perempuan yang ramai. Dan
bertagwalah kepada Allah yang kamu selalu
meminta dengan menyebut-yebut namaNya, serta
peliharalah  hubungan (silaturrahim)  kaum
kerabat; kerana sesungguhnya Allah sentiasa
memerhati (mengawas) kamu. (1)

Diriwayatkan oleh Imam Bukhari (6018), bahawa Rasulullah
SAW bersabda:

“

Bermaksud: “...Sesiapa yang beriman kepada
Allah SWT dan hari akhirat maka hendaklah
seseorang itu menyambung silaturahim”,

Diriwayatkan lagi oleh Imam Bukhari (5991), Sabda Rasulullah
SAW:

Bermaksud: “Bukanlah orang yang menyambung
(silaturahim) itu adalah orang yang membalas
kebaikan orang lain setimpal sepertimana yang
dilakukan kepadanya, akan tetapi penyambung itu
adalah jika seseorang ada yang memutuskan

hubungan dengannya, dia bertindak
menyambungnya.”

3.2 Melaksanakan Hak Sesama Muslim

Imam Muslim telah meriwayatkan hadis (2162) bahwa
Rasulullah SAW bersabda:

Bermaksud: Dari Abu Hurairah RA, Rasulullah
SAW telah bersabda: “Hak seorang Muslim

Hadis ini secara jelas menerangkan kepada kita berkaitan
enam hak sesama Muslim yang wajib kita laksanakan. Antara

terhadap Muslim yang lain itu ada enam: (iaitu)
apabila engkau bertemu dengannya, ucapkanlah
salam, apabila dia mengundangmu, penuhilah
undangannya, apabila dia meminta nasihat
kepadamu, nasihatilah dia, apabila dia bersin lalu
mengucapkan Alhamdulillah, doakan dia, apabila
dia sakit, jenguklah dia, dan apabila dia
meninggal, iringilah jenazahnya.”

Hak-hak sesama Muslim adalah seperti berikut:

1)
2)
3)
4)
5)

6)

Mengucapkan salam apabila bertemu.
Memenuhi undangan apabila dijemput.
Menasihati apabila diminta memberi nasihat.
Mendoakan apabila bersin.

Menziarahi apabila sakit.

Mengiringi jenazah apabila meninggal.

Dalam hadis riwayat Imam al-Bukhari (2262):

Bermaksud: "Seorang muslim adalah saudara
kepada Muslim lainnya, dia tidak menzaliminya

dan tidak membiarkannya untuk disakiti. Siapa
yang memenuhi keperluan saudaranya maka
Allah SWT akan memenuhi keperluannya. Siapa
yang menghilangkan satu kesusahan seorang
muslim, maka Allah SWT akan menghilangkan
satu kesusahan baginya dari kesusahan-
kesusahan pada Hari Kiamat. Dan siapa yang
menutupi (aib) seorang muslim, maka Allah SWT
akan menutup aibnya pada hari kiamat."

3.3 Belas Kasihan atau Kasih Sayang

Firman Allah SWT dalam Surah Hud (11) ayat 118-119:

Maksudnya: Dan kalaulah Tuhanmu (wahai
Muhammad) menghendaki, tentulah ia
menjadikan umat manusia semuanya menurut
agama yang satu. (Tetapi la tidak berbuat
demikian) dan kerana itulah mereka terus-
menerus berselisihan.(118) Tetapi orang-orang
yang telah diberi rahmat oleh Tuhanmu, (mereka
bersatu di dalam ugama Allah)); dan untuk
(perselisinan dan rahmat) itulah Allah menjadikan
manusia. Dan dengan yang demikian
sempurnalah janji Tuhanmu: "Sesungguhnya Aku
akan memenuhi neraka jahannam dengan
sekalian jin dan manusia (yang berdosa). (119)

Firman Allah SWT dalam Surah Ali Imran (3) ayat 159:

Maksudnya: Maka dengan sebab rahmat (yang
melimpah-limpah) dari Allah (kepadamu wahai
Muhammad), engkau telah bersikap lemah-lembut
kepada mereka (sahabat-sahabat dan
pengikutmu), dan kalaulah engkau bersikap kasar
lagi keras hati, tentulah mereka lari dari kelilingmu.
Oleh itu maafkanlah mereka (mengenai kesalahan
yang mereka lakukan terhadapmu), dan
pohonkanlah ampun bagi mereka, dan juga
bermesyuaratlah dengan mereka dalam urusan
(peperangan dan hal-hal keduniaan) itu. kemudian
apabila engkau telah berazam (sesudah
bermesyuarat, untuk membuat sesuatu) maka
bertawakalah kepada Allah, sesungguhnya Allah
Mengasihi  orang-orang yang  bertawakal
kepadaNya. (159)

3.4 Akhlak kepada Ibu Bapa

Kedua ibu bapa adalah manusia yang sangat berjasa kepada
kita. Oleh yang demikian, al-Quran menjelaskan bagaimana
besarnya pengorbanan dan tanggungjawab anak terhadap ibu
bapanya, sehingga suruhan berbakti kepada mereka
disertakan dengan perintah, suruhan menyembah dan
beribadah kepada Allah SWT.

Menghormati ibu bapa merupakan perintah wajib daripada
Allah SWT. Firman Allah SWT dalam Surah al-Nisaa’ (4) ayat
36:

e Al © 75 A2
US| SE AR O pt=ily aﬂﬁ\ s;.;g
u3 w i ~TT3 wur’l wuaﬁ; ST \;g

)‘/5

@\;;;é

Maksudnya: Dan hendaklah kamu beribadat
kepada Allah dan janganlah kamu sekutukan Dia
dengan sesuatu apa jua; dan hendaklah kamu
berbuat baik kepada kedua ibu bapa, dan kaum
kerabat, dan anak-anak yatim, dan orang-orang
miskin, dan jiran tetangga yang dekat, dan jiran
tetangga yang jauh, dan rakan sejawat, dan orang
musafir yang terlantar, dan juga hamba yang
kamu miliki. Sesungguhnya Allah tidak suka
kepada orang-orang yang sombong takbur dan
membangga-banggakan diri; (36)

Diriwayatkan oleh Imam Muslim (1631), Sabda Rasulullah
SAW:

Bermaksud: “Apabila mati seseorang anak
Adam, maka terputuslah segala amalannya

kecuali tiga perkara, iaitu sedekah jariah, ilmu
yang memberi manfaat, dan doa anak-anak yang
soleh.”

3.5 Memandang Kedua Ibu Bapa dengan Pandangan Kasih
Sayang

Seorang anak hendaklah memandang kedua ibu bapanya
dengan pandangan kasih sayang. Janganlah sesekali kita
melihat kedua ibu bapa dengan pandangan benci, marah dan
dendam kerana perbuatan seumpama itu adalah perbuatan
yang tercela.

3.5.1 Berlemah Lembut

Ibu bapa yang baik banyak berjasa dan mempunyai
peranan penting dalam pembesaran dan pembinaan
akhlak anak-anak. Mereka akan berkelakuan baik dan
sentiasa berlemah lembut dalam mendidik dan
menerapkan nilai-nilai Islam ke dalam jiwa anak-anak.

Oleh yang demikian, setiap anak hendaklah bersifat
lemah lembut dalam pergaulan bersama kedua ibu bapa
sama ada dari segi pertuturan, tingkah laku dan
perbuatan. Firman Allah SWT dalam Surah al-Israa’ (17)
ayat 24:

Maksudnya: Dan hendaklah engkau
merendah diri kepada keduanya kerana
belas kasihan dan kasih sayangmu, dan
doakanlah (untuk mereka, dengan berkata):
"Wahai Tuhanku! Cucurilah rahmat kepada

3.5.2

3.53

mereka berdua sebagaimana mereka telah
mencurahkan kasih sayangnya memelihara
dan mendidikku semasa kecil." (24)

Meminta lzin

Ketika seseorang anak itu hendak melakukan sesuatu
perkara, dia sewajarnya meminta izin daripada kedua
ibu bapanya, begitu juga apabila kedua ibu bapa itu
datang kepadanya, maka anak itu hendaklah bangun
sebagai tanda menghormati keduanya.

Saidatina Aisyah RA menceritakan bagaimana kasih
sayang, layanan dan pengorbanan Rasulullah SAW
kepada anaknya dan begitu juga sebaliknya. Rasulullah
SAW bangun menyambut Fatimah RA apabila dia
menghadiri majlisnya. Begitu juga Fatimah RA bangun
menyambut ayahnya setiap kali Rasulullah SAW
menghadiri majlisnya  serta mengucap dan
mempersilakan Baginda duduk di dalam majlisnya.

Berbuat Baik kepada Kedua Ibu Bapa
Seorang anak itu dituntut supaya sentiasa berbuat baik

dan berbakti kepada kedua ibu bapanya. Firman Allah
SWT dalam Surah an-Nisaa’ (4) ayat 36:

Maksudnya: Dan hendaklah kamu
beribadat kepada Allah dan janganlah kamu
sekutukan Dia dengan sesuatu apa jua; dan
hendaklah kamu berbuat baik kepada
kedua ibu bapa, dan kaum kerabat, dan
anak-anak yatim, dan orang-orang miskin,
dan jiran tetangga yang dekat, dan jiran
tetangga yang jauh, dan rakan sejawat, dan
orang musafir yang terlantar, dan juga
hamba yang kamu miliki. Sesungguhnya
Allah tidak suka kepada orang-orang yang
sombong takbur dan membangga-
banggakan diri; (36)

Islam telah menggariskan beberapa cara seseorang
anak boleh berbakti kepada kedua ibu bapa. Antaranya
ialah:

1) Melaksanakan segala hak kepada kedua ibu
bapanya.

2) Mematuhi perintahnya.

3) Menjauhkan diri daripada perkara yang tidak
disukainya.

4) Sentiasa mendoakannya.

5) Sentiasa mengingatinya di mana sahaja berada.
Islam juga menekankan agar anak yang telah memeluk
Islam, di mana ibu bapanya masih belum memeluk Islam
hendaklah sentiasa menyayangi dan berbakti kepada
keduanya.

Ini adalah kerana dengan melakukan yang sedemikian

itu, semoga akan terbuka hati kedua ibu bapanya untuk
mengikuti jejak langkah anaknya itu menganut agama

Islam. Diriwayat dari Imam Bukhari (2620) dan Imam
Muslim (1003) bahawa Rasulullah SAW telah bersabda:

Bermaksud: Daripada Asma’ binti Abu
Bakar berkata: “Saya telah mengunjungi
ibuku, apakah boleh saya mengunjungi dia
waktu dia belum Islam. Lantas ditanyakan
perkara ini kepada Rasulullah SAW.
Baginda menjawab; “Boleh, kunjungilah dia
dan berbuat baiklah kepada mereka”.

3.6 Akhlak kepada Guru

Gambar 7: Pentingnya dalam Menuntut Ilmu Seseorang Itu
Perlu Berakhlak Serta Menghormati Gurunya.

Dalam Kitab Majmuk, Syarah Mazhab Jilid 1, Imam As-Syafie
berkata: “Sesiapa yang ingin dibuka hatinya oleh Allah SWT,
maka hendaklah dia berkhalwah (berserah diri kepada Allah
SWT), sedikit makan, menjauhi daripada bergaul dengan orang
bodoh (pendek akal) dan membenci orang yang tidak berlaku
adil dan tidak beradab dalam kalangan mereka yang berilmu.”

Dalil hadis membicara tentang kelebihan guru antaranya ialah
hadis yang diriwayatkan oleh Abu Daud (3641) dan Imam at-
Tirmizi (2682) bahawa Rasulullah SAW bersabda:

Bermaksud: “Keutamaan orang yang berilmu
dibanding dengan ahli ibadah, seperti keutamaan
bulan purnama atas seluruh bintang-bintang.
Sesungguhnya para ulama adalah pewaris para
Nabi. Sesungguhnya para Nabi tidaklah
mewariskan dinar dan dirham, (tetapi) mereka
mewariskan ilmu. Barang siapa mampu
mengambilnya, bererti dia telah mengambil
keberuntungan yang banyak.”

Ulama silam mempelajari dan mengamalkan adab kepada guru
terlebih dahulu sebelum belajar ilmu dengan guru mereka.
Imam Syafie berkata:

“Aku membelek helaian kertas di hadapan Imam
Malik dengan amat perlahan sekali kerana
menghormatinya agar tidak terdengar bunyi
belekan helaian kertas tersebut.”

Manakala Imam Az-Zarnuiji berkata:

“Aku mempelajari adab menuntut ilmu selama 20
tahun dan mempelajari ilmu selama 10 tahun.”

Pengajaran yang boleh kita ambil daripada ulama-ulama hebat
ini adalah kepentingan menjaga adab terhadap guru mereka.
Natijah daripada beradab kepada guru menyebabkan hidup
mereka diberkati dan kedudukan mereka diangkat di sisi Allah
SWT. Mereka menjadi ulama tersohor dan ilmu-ilmu mereka
masih dimanfaatkan sehingga ke hatri ini.

Antara adab-adab seorang murid terhadap guru yang
dinyatakan oleh Imam al-Ghazali ialah:

1) Mendahulukan wucapan salam kepada guru dan
bersalaman dengan bercium tangan sebagai tanda
penghormatan kepada guru.

2) Tidak banyak bercakap di hadapan guru.

3) Tidak bercakap jikalau tidak ditanya.

4) Tidak bertanya melainkan diarah oleh guru.

5) Tidak menyangkal kata-kata guru.

6) Tidak mengumpat pelajar lain di hadapan guru.

7) Tidak berbisik di hadapan guru.

8)
9)

10)

11)

12)
13)

14)

15)

16)

17)
18)

19)

20)

Jangan berpaling kiri dan kanan bila bersama guru.
Jangan menyoal semasa guru kepenatan.

Berdiri apabila guru bangun dan begitu juga ketika guru
keluar dan masuk.

Mendengar dengan khusyuk ilmu yang disampaikan
walaupun diulang 1000 Kali.

Rujuk kepada guru dalam memilih ilmu.
Jangan duduk di tempat guru.

Jangan berjalan di hadapan guru kecuali ada keperluan
penting.

Jangan ketuk pintu berulang kali hingga guru keluar
menemuinya.

Sentiasa mendapat keredaan guru dan menjauhi
kemurkaannya.

Memuliakan anak-anak guru.
Selalu berhubung dengan guru.

Elakkan tidak menziarahi guru lebih 40 hari. Ini boleh
mengurangkan keberkatan ilmu.

Amalkan selalu mendoakan guru selepas setiap solat lima
waktu.

3.7 Akhlak kepada Jiran Tetangga

Jiran tetangga adalah orang yang paling hampir kepada kita.
Dalam beberapa keadaan, jiranlah yang akan memberi
pertolongan dan bantuan tidak kira sama ada jiran itu
beragama Islam atau bukan Islam. Islam menekankan agar
jiran dihormati dan diberikan segala haknya. Jiran boleh
dibahagikan kepada tiga golongan iaitu jiran bukan Islam, jiran
beragama Islam dan jiran yang terdiri daripada kaum kerabat.

Dalam hadis riwayat Imam Imam al-Tirmizi (2485), Ibnu Majah
(8251) dan Ahmad (5/451), daripada Abdullah bin Salam RA,
ketikamana Nabi SAW sampai ke kota Madinah, Baginda SAW
bersabda:

ooy ¢ plakall 1sdably ¢ BSLEN 15EAT A T G

Sty T2 36 ¢ 21 2D qu o ¢ 25

Bermaksud: “Wahai  sekalian manusia,
sebarkanlah salam, berilah makan, sambunglah
silaturahim dan solatlah di waktu malam ketika
mana manusia sedang tidur. Nescaya kamu dapat
masuk Syurga dengan sejahtera dan selamat.”

3.7.1 Hak Jiran

LA

Gambar 8: Saling Memberi Pertolongan dan Bantuan

Bagi yang Berkemampuan

Berikut adalah hak jiran yang dituntut oleh agama Islam:

1)

2)

3)

4)

5)

6)

Memberi pertolongan sekiranya memerlukan
pertolongan.

Memberi  pinjaman  sekiranya  memerlukan
pinjaman.

Menziarahi ketika sakit.

Memberikan pujian bila mendapat sesuatu yang
baik.

Mengucapkan takziah bila mendapat sesuatu
musibah.

Menghantarkan jenazahnya ke kubur apabila
meninggal dunia.

7

8)

9)

Jangan mendirikan rumah lebih tinggi sehingga
mengganggu udara memasuki rumah jiran yang
menyekat kemasukan cahaya kecuali dengan
izinnya.

Jangan menyakiti jiran dengan bau makanan
kecuali diberikan daripadanya sedikit.

Memberi hadiah kepada jiran. Contohnya, apabila
membeli  buah-buahan, berilah  kepadanya
seberapa yang mampu untuk menjaga hati.
Sekiranya tidak, rahsiakanlah pembelian itu.

10) Memenuhi undangan apabila dijemput.

3.7.2 Akhlak kepada Jiran

Berikut adalah antara akhlak yang dituntut oleh agama
Islam terhadap jiran:

1)

2)

3)

4)

5)

6)

7

Dahului ucapan salam kepadanya ketika bertemu.

Jangan terlalu banyak menanyakan hal ehwal
keadaannya sehari-hari.

Ziarah sekiranya dia atau ahli keluarganya sakit.

Simpati dengan dukacita yang dihadapinya dan
berikan pertolongan yang sewajarnya.

Maafkan kesalahannya apatah lagi kesalahan yang
tidak disengajakan.

Jangan memperbesarkan keburukannya.
Jangan melakukan sesuatu yang tidak disukai dan

menganggu ketenteraman jiran, umpamanya
membuka radio yang kuat.

8) Jangan menghalang laluan jiran.

9) Jangan terus menerus meneliti apa yang dibawa
olehnya ke rumah.

10) Tutup aibnya yang diketahui dan jangan
diperkatakan kepada sesiapa pun.

11) Jangan menjenguk-jenguk dan  melihat-lihat
rumahnya ketika dia tiada di rumah.

12) Jangan mempercayai berita atau khabar angin
tentang keburukan jiran.

13) Bersifat lemah lembut terhadap anak-anaknya
sama ada menerusi percakapan atau lain-lain.

14) Memberikan tunjuk ajar kepadanya mengenali
sesuatu perkara yang tidak diketahui olehnya sama
ada urusan dunia atau akhirat.

3.8 Akhlak kepada Pemimpin

Mentaati pemimpin adalah suatu kewajipan yang telah
ditetapkan oleh Allah SWT selagi mana perintah dan arahan
pemimpin tidak melanggar batas-batas syarak. Dalam hal ini,
Allah SWT berfirman dalam Surah an-Nisaa’ (4) ayat 59:

Maksudnya: Wahai orang-orang yang beriman,
taatlah kamu kepada Allah dan taatlah kamu
kepada Rasulullah dan kepada "Ulil-Amri" (orang-
orang yang berkuasa) dari kalangan kamu.
Kemudian jika kamu berbantah-bantah
(berselisihnan) dalam sesuatu perkara, maka
hendaklah kamu mengembalikannya kepada
(Kitab) Allah (Al-Quran) dan (Sunnah) RasulNya -
jika kamu benar beriman kepada Allah dan hari
akhirat. Yang demikian adalah lebih baik (bagi
kamu), dan lebih elok pula kesudahannya. (59)

Dalam ayat di atas, Allah SWT menjelaskan bahawa ketaatan
kepada pemimpin adalah selepas daripada ketaatan kepada
Allah SWT dan Rasul-Nya. Namun ketaatan kepada pemimpin
bergantung kepada ketaatan mereka kepada Allah SWT dan
Rasulullah SAW. Oleh yang demikian, sekiranya pemimpin
mengarahkan atau memerintahkan untuk melakukan sesuatu
yang dilarang dalam Islam, maka gugurlah kewajipan untuk
mentaati pemimpin mereka. Sebagaimana dalam hadis riwayat
Imam al-Bukhari (4340), bahawa Rasulullah SAW bersabda:

Sonal 3 bl G et 3 b Y
Bermaksud: "Tidak ada kewajipan taat dalam
perkara bermaksiat (kepada Allah). Ketaatan

hanyalah dalam perkara yang makruf (bukan
maksiat)."

Diriwayatkan lagi dari Imam al-Bukhari (7144), Rasulullah
SAW bersabda:

Maksudnya: " Seorang Muslim wajib mendengar
dan taat dalam perkara yang dia sukai atau benci
selama tidak diperintahkan untuk bermaksiat.
Apabila diperintahkan untuk bermaksiat, maka
tidak ada kewajiban mendengar dan taat."

Antara akhlak kepada pemimpin adalah seperti berikut:

1) Ikhlas dalam pekerjaan.

2) Melaksanakan amanah yang diberikan.

3) Bekerjasama.

4) Dapat menerima arahan.

5) Mabhir dan berpengetahuan.

6) Berdisiplin.

7) Bantu membantu.

8) Berfikiran terbuka dan rasional apabila ditegur
9) Berdaya usaha.

10) Menepati masa.

11) Patuh kepada peraturan dan undang-undang.

12) Merendah diri.

3.8.1 Ciri-ciri Ketua atau Pemimpin Menurut Islam

Gambar 9: Seseorang Pemimpin Hendaklah Memimpin
dengan Berlandaskan Kepada Syatriat Islam.

Setiap dari diri kita adalah pemimpin dan kita akan
dipersoalkan oleh Allah SWT tentang amanah dan
tanggungjawab ini. Imam Bukhari meriwayatkan (7138)
Sabda Rasulullah SAW:

Bermaksud: Daripada Ibnu Umar RA,
daripada Nabi SAW, Baginda bersabda:
“Ketahuilah setiap daripada kamu adalah
pemimpin, dan setiap daripada kamu akan
diminta bertanggungjawab terhadap apa
yang dipimpin. Seorang pemimpin yang
memimpin rakyat akan bertanggungjawab
keatas rakyatnya, seorang laki-laki adalah
pemimpin atas Kkeluarganya, dan dia
bertanggungjawab atas mereka semua,
seorang wanita juga pemimpin atas rumah
suaminya dan anak-anaknya, dan dia
bertanggungjawab atas mereka semua,
seorang hamba adalah pemimpin atas
harta tuannya, dan dia bertanggungjawab
atas harta tersebut. Setiap kalian adalah
pemimpin dan akan bertanggungjawab atas
kepemimpinannya”.

Ciri-ciri ketua atau pemimpin yang wajib ditaati adalah seperti
berikut:

1)

2)

3)

4)

5)

6)

Taat dan patuh kepada segala perintah dan larangan Allah
SWT.

Berakhlak mulia.

Bersifat sabar dan tenang dalam menjalankan
tanggungjawab sebagai ketua.

Sentiasa memandu golongan yang dipimpin mencari
keredaan dan rahmat Allah SWT di dunia dan di akhirat.

Menjadi contoh ikutan yang baik untuk golongan yang
dipimpin.

Kepimpinan melalui teladan.

7) Sentiasa mengambil berat hal ehwal kebajikan golongan
yang dipimpin.

3.9 Adab Pergaulan dengan Orang Bukan Islam

3.9.1 Adab Bercakap

Seseorang Muslim perlu berkata-kata dengan baik dan
sopan kepada semua orang walaupun orang bukan
Islam. Firman Allah SWT dalam Surah al-Mumtahanah
(60) ayat 8-9:

Maksudnya: Allah tidak melarang kamu
daripada berbuat baik dan berlaku adil
kepada orang-orang yang tidak memerangi
kamu kerana ugama (kamu), dan tidak
mengeluarkan kamu dari  kampung
halaman kamu; sesungguhnya Allah
mengasihi orang-orang yang berlaku adil.
(8) Sesungguhnya Allah  hanyalah

melarang kamu daripada menjadikan
teman rapat orang-orang yang memerangi
kamu kerana ugama (kamu), dan
mengeluarkan kamu dari  kampung
halaman kamu, serta membantu (orang
lain) untuk mengusir kamu. Dan (ingatlah),
sesiapa yang menjadikan mereka teman
rapat, maka mereka itulah orang-orang
yang zalim. (9)

Firman Allah SWT dalam Surah al-Bagarah (2) ayat 83:

Maksudnya: Dan (ingatlah  wahai
Muhammad), ketika Kami mengikat
perjanjian setia dengan Bani Israil (dengan
berfirman): "Janganlah kamu menyembah
melainkan Allah, dan berbuat baiklah
kepada kedua ibu bapa, dan kaum kerabat,
dan anak-anak yatim, serta orang-orang
miskin; dan katakanlah kepada sesama
manusia perkataan-perkataan yang baik;
dan dirikanlah sembahyang serta berilah
zakat". Kemudian kamu  berpaling
membelakangkan (perjanjian setia kamu
itu) kecuali sebahagian kecil dari kamu; dan
sememangnya kamu orang-orang yang

tidak menghiraukan perjanjian setianya.
(83)

3.9.2 Adab Memberi Salam

Memberi salam kepada kumpulan yang terdiri padanya
orang-orang Islam dan orang-orang bukan Islam adalah
harus dan dibolehkan. Hal ini bertepatan dengan satu
peristiwa yang ditunjukkan oleh Nabi SAW sendiri.
Dalam satu hadis riwayat Imam Muslim (1798), daripada
Usamah Bin Zaid RA, beliau berkata:

Bermaksud: “Sesungguhnya Nabi SAW
menunggang seekor keldai yang mana di
bawahnya ada kain dari fadak (sejenis kain
yang elok) dan Baginda memboncengkan
Usamah di belakangnya untuk menziarahi

65



Sa’ad Bin Ubadah di perkampungan Bani
al-Harith Bin Khazraj. Ini berlaku sebelum
peperangan Badar. (Di tengah perjalanan)
Baginda melewati suatu majlis yang
bercampur antara orang-orang Islam dan
orang-orang musyrikin, penyembah
berhala dan orang-orang Yahudi. Di
kalangan mereka terdapat ‘Abdullah Bin
Ubay. Majlis itu juga dihadiri oleh ‘Abdullah
Bin Rawahah. Ketika melihat debu bekas
dekap langkah kami, maka ‘Abdullah Bin
Ubay menutup hidungnya dengan kainnya
sambal  berkata:  “Janganlah  kalian
bangkitkan debu sehingga mengenai kami”.
Maka Nabi SAW memberi salam kepada
mereka, kemudian berhenti dan turun dari
keldai. Baginda SAW mengajak mereka
kepada Allah dengan membacakan ayat-
ayat al-Quran kepada mereka”

Disamping itu, terdapat satu hadis Nabi SAW berkaitan
larangan terhadap umat Islam untuk memberi atau
memulakan ucapan salam “Assalamualaikum” kepada
bukan Islam. Berikut dijelaskan dalam hadis riwayat Ahmad
(13267) Rasulullah SAW:

el S AT e BT Se (L)
S

Bermaksud: “Apabila ahli kitab
mengucapkan salam ke atas kamu, maka
katakanlah kepada mereka: Waalaikum”.

Hadis ini menjelaskan panduan sekiranya ucapan salam
diterima daripada golongan bukan Islam terhadap orang
Islam. Orang Islam boleh membalas ucapan salam yang
diucapkan dengan lafaz “waalaikum”.

3.9.3 Adab Menghadiri Majlis Perkahwinan

Majlis perkahwinan diadakan oleh semua agama, kaum
dan bangsa di Malaysia. Majlis perkahwinan yang
diadakan melibatkan kaum Melayu, Cina, India atau
lain-lain bangsa. Pelaksanaan majlis perkahwinan
banyak dipengaruhi oleh agama, budaya sesuatu
bangsa atau kaum itu.

Asas hubungan antara Muslim dan bukan Muslim ialah
toleransi, ihsan dan perdamaian. Firman Allah SWT
dalam al-Qur’an pada Surah al-Mumtahanah (60) ayat 8:

Maksudnya: Allah tidak melarang kamu
daripada berbuat baik dan berlaku adil
kepada orang-orang yang tidak memerangi
kamu kerana ugama (kamu), dan tidak
mengeluarkan kamu dari  kampung
halaman kamu; sesungguhnya Allah
mengasihi orang-orang yang berlaku adil.

(8)

Menurut para ulama mazhab Syafi'e, hukum menghadiri
jemputan walimah bukan Islam ialah sunat sekiranya
jemputan itu datang daripada kaum keluarga dan jiran
tetangga atau jika kehadiran kita akan memberi manfaat
kepada dakwabh Islam.

Seorang Muslim itu juga diharuskan untuk hadir ke majlis
perkahwinan di gereja, bahkan disunatkan jika yang

berkahwin itu adalah terdiri daripada keluarga, sahabat
handai, jiran tetangga, atau jika kehadiran kita itu
mampu memberi sumbangan kepada dakwah Islam.

Begitu juga dengan isi perjanjian antara Saidina ‘Umar
al-Khattab dengan Ahlu Dzimmah pada zaman beliau
yang antara lain menyatakan bahawa mereka tidak akan
menghalang kaum Muslimin daripada memasuki gereja
sama ada waktu siang atau malam. Ini juga antara dalil
yang digunakan oleh Imam Ibn Qudamah dalam
mengharuskan Muslim memasuki gereja. (Al-Syarh al-
Kabir ‘ala Matn al-Mugni’, 10/613).

Agama Islam tidak pernah memutuskan silaturahim
sesama keluarga meskipun wujud perbezaan agama
dan tidak melarang ikatan persaudaraan dan
persahabatan dengan bukan Islam.

Namun kehadiran itu mestilah terbatas sebagai hadirin
biasa dan tidak boleh terlibat dengan sebarang proses
ritual seperti membaca doa, mengiringi pasangan
pengantin masuk ke gereja atau berada di ‘altar’ (pentas)
sewaktu proses perkahwinan yang diupacarakan paderi
sedang berlangsung.

Selain itu, sebarang aktiviti yang bercanggah dengan
syariat Islam seperti tarian, minum arak dan pergaulan
bebas lelaki dan wanita wajib dielakkan walau dengan
apa jua cara sekalipun.

3.9.4 Adab Meraikan Hari Perayaan dan Kebesaran Orang
Bukan Islam

Perayaan adalah suatu aktiviti yang disambut oleh
sesebuah masyarakat ataupun kaum. Kebiasaannya
sesuatu perayaan itu disambut oleh sesebuah
masyarakat  ataupun  kaum  bertujuan  untuk
memperingati peristiwva penting yang pernah berlaku
pada suatu masa dahulu. Selain itu, perayaan turut
disambut berdasarkan agama yang dianuti.

Mualaf boleh menghadiri majlis sambutan hari
kebesaran bersama keluarga. Contohnya meraikan hari
perayaan Deepavali, Krismas dan Tahun Baru Cina.
Walaubagaimanapun, sebarang perkara  yang
melanggar hukum syarak adalah dilarang sama sekali.
Contohnya, membakar colok, menyembah berhala,
menyanyikan lagu keagamaan.

Disamping itu, para ulama berbeza pandangan dalam
menyatakan hukum mengucapkan tahniah bagi
perayaan bukan Muslim ini kerana sebahagian ulama
yang mengharamkannya melihat ucapan “tahniah” ini
seolah-olah mengiktiraf agama lain. Manakala, bagi
ulama yang membenarkannya pula melihat ia adalah
satu kaedah dakwah kepada keamanan, kedamaian dan
perpaduan tanpa berniat untuk mengiktiraf kebenaran
agama lain.

Dalam Mazhab Imam Syafie, menurut Imam al-Damiri
ketika mensyarahkan perkataan Imam al-Nawawi dalam
al-Minhaj, dihukum takzir bagi sesiapa yang mengikuti
orang-orang kafir dalam perayaan-perayaan mereka,
siapa yang memegang ular, sesiapa yang memasuki api,
sesiapa yang berkata kepada seorang kafir zimmi:
“Wahai Haji", sesiapa yang mengucap tahniah
kepadanya dalam satu perayaan, dan sesiapa yang
menamakan penziarah kubur orang-orang soleh (atas

tujuan yang syirik) sebagai " Haji ". (al-Najm al-Wahhaj,
9/244).

Islam meletakkan panduan berkaitan adab meraikan hari
kebesaran orang bukan Islam. Di Malaysia terdapat
pelbagai perayaan yang melibatkan pelbagai kaum,
bangsa dan agama. Antara kaum terbesar yang terdapat
di Malaysia ialah kaum Cina, Melayu, India. Setiap
kaum ini mempunyai pegangan agama masing-masing.

Islam meletakkan panduan bagi orang Islam berkaitan
adab dalam meraikan hari kebesaran golongan bukan
Islam kerana Islam menghormati perayaan bagi agama
lain. Namun, Islam meletakkan batas dan mestilah
mengikut panduan yang telah ditetapkan oleh Islam
supaya terselamat daripada fithah dan kerosakan
akidah. Berikut adalah antara panduan yang perlu
diambil perhatian iaitu;

Bersopan dengan orang bukan Islam

Orang Islam digalakkan menunjukkan sikap yang sopan
dalam perbuatan dan percakapan sebagai contoh
mengucapkan tahniah diatas perayaan yang diraikan
oleh orang bukan Islam.

Tidak turut serta dalam upacara mereka

Islam sangat memelihara perhubungan baik di antara
orang Islam dan orang bukan Islam. Oleh itu, adalah
diharuskan untuk mengucapkan tahniah kepada mereka
tetapi didalam masa yang sama kita mestilah sensitif
dengan akidah kita supaya tidak terikut dan terpengaruh
dengan upacara orang bukan Islam seperti menyanyikan
lagu keagamaan mereka kerana ditakutkan terpesong
akidah Islam.

Dalil meraikan hari kebesaran orang bukan Islam, dalam
Surah al-An’aam (6) ayat 108:

-

Maksudnya: Dan janganlah kamu cerca
benda-benda yang mereka sembah yang
lain dari Allah, kerana mereka kelak, akan
mencerca Allah secara melampaui batas
dengan ketiadaan pengetahuan.
Demikianlah Kami memperelokkan pada
pandangan tiap-tiap umat akan amal
perbuatan mereka, kemudian kepada
Tuhan merekalah tempat kembali mereka,
lalu la menerangkan kepada mereka apa
yang mereka telah lakukan. (108)

Ayat di atas menerangkan berkaitan larangan bagi orang
Islam menghina sembahan orang bukan Islam bagi
menghindari perbuatan menghina Allah SWT ekoran
perbuatan yang dilaksanakan. Islam mengiktiraf
perbezaan bangsa dan suku lain serta menganjurkan
sikap kenal mengenali di antara sesama manusia.
Firman Allah SWT dalam Surah al-Hujuraat (49) ayat 13:

Maksudnya: Wahai umat manusia!
Sesungguhnya Kami telah menciptakan
kamu dari lelaki dan perempuan, dan Kami
telah menjadikan kamu berbagai bangsa
dan bersuku puak, supaya kamu berkenal-
kenalan (dan beramah mesra antara satu
dengan yang lain). Sesungguhnya semulia-
mulia kamu di sisi Allah ialah orang yang
lebih tagwanya di antara kamu, (bukan
yang lebih keturunan atau bangsanya).
Sesungguhnya Allah Maha Mengetahui,
lagi Maha Mendalam PengetahuanNya
(akan keadaan dan amalan kamu). (13)

3.9.5 Adab Berpakaian di Hadapan Orang Bukan Islam

Berpakaian dari sudut pandang Islam adalah berpakaian
yang menutup aurat bagi orang lelaki atau perempuan.
Pada dasarnya terdapat dua jenis pakaian iaitu pakaian
yang bersifat jasmaniah (fizikal) untuk menutupi aurat
dan keindahan, dan jenis kedua ialah pakaian yang
bersifat rohani (spiritual) untuk mengisi kekosongan jiwa
dengan ketakwaan hati.

Pakaian antara orang Islam dengan bukan Islam sudah
semestinya tidak sama terutama dari segi aurat. Pakaian
Muslim perlulah menutup aurat seperti yang telah
digariskan dalam hukum syarak.

Perkataan aurat ialah merujuk kepada apa-apa yang
diharamkan untuk didedah daripada anggota badan
sama ada lelaki ataupun perempuan. la juga ditakrifkan
sebagai apa-apa yang wajib ditutupi dan tidak boleh
dizahirkan daripada anggota badan.

Adab berpakaian dalam Islam pada dasarnya

berasaskan had aurat bagi seseorang individu. Terdapat
beberapa pandangan dikemukakan berkaitan tentang

aurat wanita Muslimah. Pendapat dari mazhab Syafi
menyatakan aurat wanita Muslimah terhadap wanita
bukan Islam adalah sama sahaja dengan lelaki bukan
mahram. Sebagaimana firman Allah SWT dalam Surah
an-Nur (24) ayat 31:

Maksudnya: Dan katakanlah kepada
perempuan-perempuan yang beriman
supaya menyekat pandangan mereka
(daripada memandang yang haram), dan
memelihara kehormatan mereka; dan
janganlah mereka memperlihatkan
perhiasan tubuh mereka kecuali yang zahir
daripadanya; dan hendaklah mereka

menutup belahan leher bajunya dengan
tudung kepala mereka; dan janganlah
mereka memperlihatkan perhiasan tubuh
mereka melainkan kepada suami mereka,
atau bapa mereka atau bapa mertua
mereka atau anak-anak mereka, atau anak-
anak tiri mereka, atau saudara-saudara
mereka, atau anak bagi saudara-saudara
mereka yang lelaki, atau anak bagi
saudara-saudara mereka yang perempuan,
atau perempuan-perempuan lIslam, atau
hamba-hamba mereka, atau orang gaji dari
orang-orang lelaki yang telah tua dan tidak
berkeinginan kepada perempuan, atau
kanak-kanak yang belum mengerti lagi
tentang aurat perempuan; dan janganlah
mereka menghentakkan  kaki  untuk
diketahui orang akan apa yang tersembunyi
dari perhiasan mereka; dan bertaubatlah
kamu sekalian kepada Allah, wahai orang-
orang yang beriman, supaya kamu berjaya.
(31)

Imam Ibn Kathir menjelaskan berkaitan perkataan
‘nisaaihinna’ dalam ayat ini bermaksud seorang
Muslimah dibolehkan menampakkan perhiasannya
(auratnya) kepada Muslimah yang lain. Namun ia tidak
dibenarkan kepada ahlu zimmah (wanita-wanita kafir).
Ini bertujuan agar wanita-wanita kafir itu tidak
menceritakan aurat wanita-wanita Muslimah kepada
suami-suami mereka. Walaupun hal ini mesti dihindari
oleh semua wanita, tetapi ia lebih ditekankan kepada
wanita ahlu zimmah.

Pendapat ini juga dipegang oleh Imam al-Qurtubi di

dalam tafsir beliau dengan berdalilkan al-athar (kata-
kata sahabat) daripada Umar RA yang bermaksud:

“Dan Umar r.a. menulis kepada gabenornya Abi Ubaidah
bin al-Jarrah bahawa telah sampai berita kepadaku
perempuan ahlu zimmah memasuki tempat mandian
wanita Islam. Maka tegahlah daripada demikian itu dan
halalkan selain mereka (perempuan ahlu zimmah).”
Pendapat ini merupakan pendapat jumhur ulama.

Jika dilihat kepada alasan beberapa pandangan ulama
ini, larangan mendedahkan aurat kepada wanita lain
adalah berdasarkan kepada adanya alasan tertentu
(‘illah). ‘lllah (alasan) tersebut ialah agar aurat wanita
Muslimah tidak diceritakan kepada suami mereka atau
lelaki lain.

Pengawalan dan penjagaan aurat adalah penting tetapi
dalam keadaan tertentu, jika sesama perempuan dan
sesama perempuan bukan Islam maka ia adalah harus
dengan syarat tidak membawa fithah dan menjatuhkan
maruah wanita Muslimah. Ini kerana keadaan realiti
kehidupan kini adalah berbeza dengan realiti zaman
dahulu dan meraikan keadaan semasa yang bersifat
realiti perlulah diambilkira.

Aurat perempuan Muslimah pada pandangan
perempuan bukan Islam menurut pandangan majoriti
ulama figh adalah seluruh tubuh kecuali muka dan dua
tapak tangan. Manakala menurut pandangan
sebahagian ulama Mazhab Imam Syafie, termasuk
sebahagian ulama mutaakhirin Mazhab Imam Syafie
bahawa aurat perempuan Muslimah pada pandangan
perempuan bukan Islam adalah selain kepala, tangan
dan kaki.

Manakala bagi lelaki, aurat dengan orang bukan Islam
adalah sama seperti dengan orang Islam iaitu menutup
daripada pusat sehingga lutut. Walaupun begitu, Muslim
tidak boleh mencaci atau menyindir pakaian orang
bukan Islam kerana ia adalah perkara yang akan

3.9.6

menjerumus ke arah pertelingkahan dan menimbulkan
persepsi yang buruk kepada agama Islam.

Hubungan Bersama orang bukan Islam perlu dijaga
dengan baik kerana ia boleh menjadi jalan dakwah
kepada orang bukan Islam terutama keluarga bukan
Islam. Akhlak baik yang ditunjukkan terhadap orang
yang bukan Islam akan mengikis persepsi buruk
terhadap Islam sedikit demi sedikit.

Namun, jika mualaf itu terancam nyawa atau berisiko
dirinya akan dibunuh maka wajibnya dirinya
menyelamatkan diri.

Disamping itu, jika seseorang mualaf dicaci dan dihina
oleh keluarganya maka perlulah sabar dan tidak
membalas perbuatan itu kerana ia akan merosakkan
imej Islam.

Adab dengan Keluarga Bukan Islam

Dalam Islam, hubungan kekeluargaan tidak akan
terputus sama sekali walaupun berbeza agama.
Keluarga akan terus menjadi darah daging dan perlu
disantuni terutamanya ibu bapa. Sebagai contoh, anak
yang telah memeluk Islam wajib berbuat baik kepada ibu
bapa dan tidak boleh mengabaikan mereka jika mereka
memerlukan sebarang pertolongan. Firman Allah SWT
dalam Surah An-Nisaa’ (4) ayat 36:

Maksudnya: Dan hendaklah kamu
beribadat kepada Allah dan janganlah
kamu sekutukan Dia dengan sesuatu apa
jua; dan hendaklah kamu berbuat baik
kepada kedua ibu bapa, dan kaum kerabat,
dan anak-anak yatim, dan orang-orang
miskin, dan jiran tetangga yang dekat, dan
jiran tetangga yang jauh, dan rakan
sejawat, dan orang musafir yang terlantar,
dan juga hamba yang kamu miliki.
Sesungguhnya Allah tidak suka kepada
orang-orang yang sombong takbur dan
membangga-banggakan diri; (36)

Ayat di atas menjelaskan bahawa sebagai anak wajib
berbuat baik kepada ibu bapa. Dalam pada itu, ketaatan
kepada ibu bapa dalam setiap perkara juga dituntut
dalam Islam selagi perkara itu tidak melanggar hukum
syarak. Firman Allah SWT dalam Surah Lugman (31)
ayat 15:

Maksudnya: Dan jika mereka berdua
mendesakmu supaya engkau

mempersekutukan denganKu sesuatu yang
engkau - dengan fikiran sihatmu - tidak
mengetahui sungguh adanya maka
janganlah engkau taat kepada mereka; dan
bergaulah dengan mereka di dunia dengan
cara yang baik. Dan turutlah jalan orang-
orang yang rujuk kembali kepadaKu
(dengan tauhid dan amal-amal yang soleh).
Kemudian kepada Akulah tempat kembali
kamu semuanya, maka Aku akan
menerangkan kepada kamu segala yang
kamu telah kerjakan. (15)

3.9.7 Adab Perjumpaan Bersama Keluarga Bukan Islam

Hubungan kekeluargaan tidak putus walaupun
seseorang itu telah memeluk Islam dan ahli keluarnya
masih belum Islam. Hal ini kerana menziarahi ibu bapa,
keluarga adalah satu kebaikan di sisi Islam.

Tiada tegahan dalam Islam untuk berjumpa ahli keluarga
yang bukan Islam kerana ini juga merupakan salah satu
wasilah dakwah yang sangat bagus.

Oleh itu, jika seseoarang itu meninggalkan keluarga
setelah memeluk mislam maka itu adalah satu
perbuatan yang sangat dilarang dalam Islam.

1) Bersikap baik kepada saudara-mara yang bukan
Islam

Di dalam sebuah hadis riwayat Imam al-Bukhari
(2620) dan Imam Muslim (1003), diceritakan
berkenaan Asma’ bint Abu Bakar RA yang bertanya
kepada Rasulullah SAW, adakah dia boleh
berhubung dengan ibunya yang masih seorang
musyrik. Kisahnya adalah sebagaimana berikut:

Bermaksud: “lbuku menemuiku saat itu
dia masih Musyrik ketika Quraisy
muslimin mengikat perjanjian dengan
Rasulullah SAW dan ayahnya, lalu aku
meminta pendapat kepada Rasulullah
SAW. Aku katakan; "Wahai Rasulullah,
Ibuku (yang musyrik) datang kepadaku
dan dia sangat ingin (aku berbuat baik
padanya), apakah aku harus tetap
menjalin  hubungan dengan ibuku?".
Baginda menjawab: "Ya, sambunglah
silaturrahim dengannya".

2) Menangani permasalahan keluarga bukan Islam
yang bermusuhan

Hadis yang diriwayatkan oleh Imam al-Bukhari (2937)
dan Muslim (2524), daripada Abu Hurairah RA,
katanya: Tufail bin Amir pernah datang kepada
Rasulullah SAW dan mengadu mengenai
penderhakaan yang dilakukan oleh kaumnya. Tufail
berkata:

5 Sl

Bermaksud: “Sesungguhya suku Daus
telah bermaksiat dan enggan menerima
Islam. Maka doakanlah kemusnahan
untuk mereka.” Nabi SAW sebaliknya
kemudian berdoa: “Ya Allah, berilah
petunjuk kepada suku Daus dan
datangkanlah mereka (ke Madinah).”

3.9.8 Mendoakan Orang Bukan Islam Semoga Allah SWT
Memberi Hidayah kepada Mereka

Dalam sebuah hadis yang diriwayatkan oleh Imam
Ahmad (15986), Imam at-Tirmizi (2739), Imam al-
Bukhari dalam al-Adab al-Mufrad (940) dan Imam al-
Baihagi dalam Syu’ab al-Iman (8908), daripada Abi
Musa al-Asy’ari RA katanya:

Bermaksud: Dahulu orang-orang Yahudi
bersin berhampiran Nabi SAW dengan
harapan Nabi SAW berdoa kepada mereka:

“Yarhamukallah” (Semoga Allah merahmati
kamu). Namun doa yang diucapkan Nabi

SAW ialah: “Yahdiikumullahu Wayuslihu
baalakum” (Semoga Allah memberi
hidayah/petunjuk  kepada kamu dan
memperbaiki keadaan kamu).

3.9.9 Kerja-kerja Sukarela yang Dilakukan oleh Orang
Bukan Islam kepada Orang Islam

Nabi Muhammad SAW memberi rahmat kepada orang
Islam dan bukan Islam, manusia dan jin, dan juga
haiwan. Firman Allah SWT mengenai Baginda Nabi
Muhammad SAW dalam al-Quran, Surah al-Anbiyaa’
(21) ayat 107:

Maksudnya: Dan tiadalah Kami
mengutuskan engkau (wahai Muhammad),
melainkan untuk menjadi rahmat bagi
sekalian alam. (107)

Nabi Muhammad SAW melayan semua orang dengan
baik, termasuk orang bukan Islam dengan kebaikan,
keadilan, layanan yang baik, dan Baginda SAW
mendapat kepercayaan daripada umat Islam dan bukan
Islam.

Dalam berurusan dengan orang bukan Islam, sama ada
dengan saudara-mara bukan Islam, jiran atau rakan
sekerja bukan Islam atau berinteraksi dengan rakan-
rakan bukan Islam yang berbeza agama, orang Islam
hendaklah mengikuti contoh-contoh yang ditunjukkan
oleh Nabi Muhammad SAW.

3.9.10 Melindungi Hak Orang Bukan Islam

Larangan daripada menzalimi orang bukan Islam Nabi
SAW ada meninggalkan pesanan yang lengkap dan
menyeluruh berkenaan bagaimana berinteraksi dengan
golongan bukan Islam (kafir zimmi dan kafir muahad),
serta mengancam sesiapa yang melanggar pesanan ini
dengan ancaman yang dahsyat.

Sebagaimana sabda Nabi SAW berkenaan kehormatan
darah kafir zimmi (yang tinggal di bawah naungan negeri
Islam) dan mu‘ahad (ada perjanjian dengan negeri
Islam), dalam hadis riwayat Imam al-Bukhari (3166):

Bermaksud: “Sesiapa yang membunuh
kafir mu‘ahad, dia tidak akan mencium bau
syurga, sedangkan bau syurga itu dapat
dikesan baunya dari sejauh perjalanan
empat puluh tahun”

Dalam hadis riwayat Imam Ahmad (18072):
Gy 12 T sl J8l 5 g5 g 2

Bermaksud: “Sesiapa yang membunuh
seorang lelaki dari kafir zimmi, dia tidak
akan mencium bau syurga sekalipun bau

syurga itu dapat dikesan baunya dari
sejauh perjalanan tujuh puluh tahun”

Begitu juga hadis riwayat Imam Abu Daud (3052), Nabi
SAW bersabda :

Bermaksud: “Sesiapa yang menzalimi
seorang kafir mu‘ahad, atau mengurangi
haknya, atau membebaninya sesuatu yang
tidak tertanggung olehnya, ataupun
mengambil daripadanya sesuatu tanpa
senang hati, maka aku akan menjadi
pembelanya kelak pada hari Kiamat”

3.9.11 Melakukan Perniagaan dengan Orang Bukan Islam

Nabi Muhammad SAW mengadakan hubungan
perniagaan dengan orang bukan Islam. Nabi
Muhammad SAW sendiri pernah berjual beli secara
hutang dengan seorang Yahudi. Dalam hadis riwayat
Imam al-Bukhari (2251) dan Imam Muslim (1603),
daripada Saidatina ‘Aisyah RA berkata:

Bermaksud: Rasulullah SAW pernah
membeli bijiran barli dari seorang Yahudi
secara bayaran tertangguh (salam/nasiah),

dan Baginda mencagarkan perisai besi
Baginda sebagai jaminan.

3.9.12 Memberi dan Menerima Hadiah kepada Orang Bukan
Islam

1) Pertukaran hadiah dengan orang bukan Islam

Dalam hadis Sahih Imam al-Bukhari (2068) dan
Sahih Imam Muslim (3054), daripada Abdullah bin
Umar RA:

Bermaksud: “Umar melihat jubah
sutera dijual oleh seorang lelaki, maka
telah memintanya kepada Nabi SAW:
Belilah  jubah sutera ini  untuk
memakainya pada hari Jumaat, dan
ketika bertemu dengan para pembesar?
Nabi SAW bersabda: 'Ini dipakai oleh
orang yang tidak akan mempunyai

2)

bahagian (ganjaran) di Akhirat kelak.'
Kemudian, Nabi mendapatkan
beberapa jubah sutera yang serupa
dengan nya, dan Nabi SAW
mengirimkannya kepada Umar jubah
sutera tersebut. Umar berkata kepada
Nabi SAW: 'Bagaimana saya boleh
memakainya, sedangkan kamu
(Baginda Nabi SAW) telah mengatakan
(tentang larangan sutera tersebut) apa
yang kamu (Baginda Nabi SAW) telah
katakan?' Nabi SAW  Dbersabda:
'Sesungguhnya aku, memberinya bukan
untuk dipakai, kau boleh menjualkannya
atau memberikannya kepada orang
lain”. Maka, Umar mengirimkannya
kepada saudaranya daripada penduduk
Mekah yang belum memeluk Islam.

Kesimpulan daripada hadis ini, Nabi SAW
mengetahui dan menyuruh akan perbuatan tersebut
(pemberian hadiah tersebut) serta Nabi SAW tidak
melarang dan menyalahkan perbuatannya itu”.

Menerima hadiah daripada orang bukan Islam

Nabi Muhammad (SAW) juga menerima hadiah dari
orang bukan Islam. Dalam hadis riwayat Imam al-
Bukhari (3169) dan Imam Muslim (2190), daripada
Abu Hurairah RA:

Bermaksud: Dari Abu Hurairah RA
berkata: Bahwa ketika Pembukaan
Khaibar, Rasulullah SAW diberi hadiah

seekor kambing beracun. Rasulullah
SAW bersabda: ‘Tolong kumpulkan
orang-orang Yahudi yang ada di sini
kepada ku.’ Maka mereka
dikumpulkanlah di hadapan Rasulullah
SAW. Lalu Rasulullah SAW bersabda:
‘Saya akan bertanya kepada kalian
tentang sesuatu, adakah kalian akan
menjawab dengan jujur kepada ku?
mereka menjawab; ‘Ya, wahai Abu
Qasim (Nabi Muhammad SAW).’ Lalu
Rasulullah SAW bertanya: ‘Siapakah
ayah kalian? * Mereka menjawab; ‘Ayah
kami si fulan.” Kemudian Rasulullah
SAW bersabda: ‘Kalian bohong!, tetapi
ayah kalian adalah si fulan.” Mereka
menjawab; ‘Baginda benar.’ Lalu beliau
bersabda kepada mereka: ‘Apakah
kalian akan jujur jika saya tanya tentang
sesuatu? ‘ Mereka menjawab; ‘Ya, dan
jika kami berbohong nescaya Baginda
mengetahuinya, sebagaimana baginda
mengetahui ayah-ayah kami.’
Rasulullah SAW bertanya kepada
mereka: ‘Siapakah penghuni neraka?
‘ Mereka menjawab; ‘Kami berada di
dalamnya sebentar dan kemudian
baginda menggantikan kami  di
dalamnya.” Maka SAW berkata kepada
mereka: Terhinalah kalian di dalamnya,
demi Allah SWT kami tidak akan
menggantikan kalian di dalamnya
selamanya.” Lalu Rasulullah SAW
bertanya kepada mereka: ‘Adakah
kalian akan berkata jujur terhadap
pertanyaan yang akan kutanyakan
kepada kalian?”, mereka menjawab; Ya.
Beliau  bersabda: “Adakah  kalian
meletakkan racun pada (daging)

kambing tersebut?” Mereka menjawab;
“Ya” beliau bertanya: ‘Apa yang
menyebabkan kalian berbuat
demikian?” Mereka menjawab; “Kami
mahu sekiranya engkau seorang
pembohong (kau akan mati) kami dapat
berehat (puas hati) dan jika engkau
benar seorang Nabi maka (racun itu)
tidak memudaratkan engkau.”

Walaupun Nabi Muhammad SAW mengetahui
perangai kaum yahudi tapi Baginda SAW tetap
menerima hadiah tersebut pada awalnya. Ini
membuktikan Islam mengajar kita agar menerima
segala hadiah yang diberikan orang bukan Islam
terhadap orang Islam tanpa berprasangka. Secara
tidak langsung ia juga merupakan cara berdakwah
terhadap orang bukan Islam kearah berbuat baik
sesama manusia tanpa mengira latar belakang
agama dan bangsa.

3.9.13 Adab Terhadap Orang Bukan Islam yang Sakit atau
yang Telah Meninggal Dunia.

Islam amat menitikberatkan hubungan yang harmoni
sesama manusia walaupun berlainan agama dan
bangsa. Dalam hal ini Nabi Muhammad SAW adalah
contoh terbaik untuk kita teladani.

1) Menghormati orang yang sakit atau meninggal
dunia

Nabi SAW bersabda, sebagaimana dalam hadis

riwayat Imam al-Bukhari (1311), daripada Jabir ibn
Hayyan RA berkata:

Bermaksud: “Jenazah melintasi

berdekatan kami lalu Rasulullah SAW
bangun dan kami juga bangun. Kami
berkata, “Wahai Rasulullah itu jenazah
yahudi.” Baginda bersabda: “Apabila
kamu melihat jenazah maka bangunlah”

Disebutkan dalam sebuah hadis yang lain, riwayat
Imam an-Nasa’ie (190) dan Imam Ahmad (759)
bahawa Ali bin Abi Talib RA telah bertemu Rasulullah
SAW dan beliau mengkhabarkan tentang kematian
Abu Talib. Baginda SAW bersabda:

Bermaksud: “Pergilah dan
kebumikannya” Aku berkata:
“Sesungguhnya dia mati dalam keadaan
musyrik.” Nabi berkata: “Pergilah dan
kebumikannya”  Setelah itu  aku
mengebumikannya, aku kembali kepada
Baginda. Maka Baginda berkata
kepadaku, “Mandilah.”

Dalam riwayat yang lain di dalam Musnad Ahmad
(1074), al-Suddi yang merupakan perawi hadis
tersebut menyebutkan: “Dan adalah Ali RA selepas
memandikan jenazah, beliau akan mandi.” Bahkan
Nabi SAW sendiri memberikan jubahnya untuk
dijadikan kain kafan bagi Abdullah bin Ubay ibn Salul,
seorang munafik pada zamannya. Dalam hadis
riwayat Imam al-Bukhari (3008), daripada Jabir bin
Abdullah RA berkata:

Bermaksud: “Ketika Perang Badar,
tahanan perang dibawakan termasuk al-
Abbas yang tidak berpakaian. Nabi
SAW mencari-cari pakaian untuknya
dan mendapati jubah Abdullah bin Ubai
sesuai dengannya. Maka  Nabi
memberikan jubah itu kepada al-Abbas.
Oleh itulah Nabi SAW melepaskan
jubah yang dipakainya (untuk dijadikan
kain kafan jenazah Abdullah bin Ubai).
Ibn ‘Uyainah berkata: ‘Dia (Abdullah bin

2)

Ubai) telah melakukan sesuatu yang
membuatkan Nabi SAW suka untuk
memberikannya ganjaran.”

Oleh itu, Mazhab Imam Syafie membolehkan orang
Islam untuk memandikan, mengkafankan dan
mengebumikan jenazah bukan Islam. Rujuk al-
Mu’tamad fi Figh al-Syafie, 1/628; Al-Hawi al-Kabir,
3/19.

Menghadiri pengebumian sahabat-sahabat atau ahli
keluarga yang tidak memeluk Islam dan tidak
memusuhi Islam, adalah dibolehkan dan tidak ada
larangan padanya. Namun begitu, hendaklah
dihindari daripada melibatkan diri dengan upacara
keagamaan mereka.

Menziarahi pesakit

Diriwayatkan oleh Imam al-Bukhari di dalam kitabnya

Sahih al-Bukhari (1356), daripada Anas bin Malik RA
berkata:

Bermaksud: Terdapat seorang budak
Yahudi yang membantu Nabi SAW telah
menderita sakit. Maka Nabi SAW datang
kepadanya untuk menziarahinya. Lalu
Baginda SAW duduk di bahagian
kepalanya sambil bersabda: “Masuklah
kamu ke dalam Islam”. Budak tersebut
melihat ayahnya yang berada di sisinya.
Ayahnya berkata kepadanya: “Taatlah
kamu kepada Abu al-Qasim (Rasulullah
SAW)”. Maka budak tersebut memeluk
Islam. Setelah itu, Nabi SAW keluar
(daripada rumahnya) sambil bersabda:
“Segala puji bagi Allah yang telah
membebaskannya dari api neraka”.

3.10 Adab Menjaga Alam Sekitar

Alam sekitar merupakan segala benda hidup dan bukan hidup
yang wujud secara semula jadi di permukaan bumi, atau
sebahagian daripadanya. Alam sekitar memainkan peranan
yang penting dalam kehidupan harian kita. Alam sekitar yang
tidak tercemar memberikan suasana yang selesa dan
menyamankan. Di samping memberi keselesaan kepada
manusia, ia juga sedikit sebanyak akan menjejaskan aktiviti-
aktiviti pembangunan negara sekiranya alam sekitar di negara
kita tidak dijaga dengan baik. Amalan menjaga kerbersihan
merupakan tuntutan semua agama. Persekitaran yang bersih
penting untuk mewujudkan kehidupan yang sihat dan
sejahtera.

3.10.1 Dalil Beradab dengan Alam

Dalil dalam al-Quran, Surah al-Qasas (28) ayat 77:

Maksudnya: "Dan tuntutlah dengan harta
kekayaan yang telah dikurniakan Allah
kepadamu akan pahala dan kebahagiaan
hari akhirat dan janganlah engkau
melupakan bahagianmu (keperluan dan
bekalanmu) dari dunia; dan berbuat
baiklah (kepada hamba-hamba Allah)
sebagaimana Allah  berbuat baik
kepadamu (dengan pemberian nikmatNya
yang melimpah-limpah); dan janganlah
engkau melakukan kerosakan di muka
bumi; sesungguhnya Allah tidak suka
kepada orang-orang yang berbuat
kerosakan.”(77)

3.10.2 Kepentingan Menjaga Alam Sekitar
1) Udara: Supaya dapat bernafas dengan udara
yang bersih dan berkualiti daripada sebarang

pencemaran.

2) Penjagaan hutan: Dapat memelihara haiwan
daripada habitat/ kehidupannya pupus.

3.10.3

3.10.4

3)

4)

Penanaman semula pokok atau tumbuh-
tumbuhan: Dapat memberikan oksigen dan
udara yang bersih dan segar.

Sumber air: Dapat menggunakan sumber air
yang bersih dan tulen (semulajadi)

Adab-adab Menjaga Alam Sekitar

1)
2)
3)

4)

Memelihara alam sekitar.
Tidak membuat kerosakan kepada alam sekitar.
Menjaga kebersihan alam sekitar.

Bersyukur dengan kejadian alam.

Contoh Rasulullah SAW Menjaga Alam Sekitar

1)

2)

3)

4)

Rasulullah  SAW telah menyatakan bahawa
memelihara kebersihan sama ada diri atau alam
sekitar merupakan sebahagian daripada iman.

Antara pesanan baginda ialah tidak memotong atau
memusnahkan pokok-pokok yang berbuah dan
juga tidak membunuh haiwan ternakan musuh.

Rasulullah SAW menyatakan 3 perkara yang
menyebabkan seseorang itu dilaknat oleh Allah
SWT iaitu buang air besar di tempat sumber air dan
dilaluan awam serta di tempat berteduh.

Rasulullah SAW mengingatkan para sahabat
supaya bersyukur dengan semua kejadian yang
ada dialam ini. Oleh itu, Rasulullah SAW pernah
menegah para sahabat daripada membunuh
binatang tanpa tujuan

3.10.5 Cara Menjaga Alam Sekitar

3.10.6

a)

b)

c)

d)

e)

Sekolah, Surau dan ditempat Bekerja.
Sentiasa menjaga kebersihan dikawasan sekitar.

Sungai dan laut.

Tidak melakukan pencemaran, iaitu dengan
membuang sisa-sisa kotoran kumbahan kilang,
sampah, dan lain-lain bahan yang boleh
merosakkan alam kehidupan sungai dan laut.

Hutan dan Pokok

1) Tidak melakukan pembalakan haram.

2) Melakukan penanaman semula, iaitu dengan
menanam semula pokok-pokok hutan dan
tumbuhan hijau di kawasan yang telah dilakukan
pembalakan.

Udara
Tidak melakukan pembakaran terbuka secara
besar-besaran.

Haiwan

1) Tidak berlaku zalim terhadap haiwan peliharaan.

2) Membiarkan haiwan-haiwan hidup di tempat
mereka sama ada di hutan, lautan, mahupun di
udara dengan mengikut habitatnya secara
semulajadi.

Hubungan Manusia dengan Alam

1)
2)
3)

4)

Sumber rezeki.
Sumber makanan dan minuman.
Sumber perhubungan.

Sumber tenaga.

3.10.7 Punca Berlakunya Pencemaran

3.10.8

1)

2)

3)

4)

Masyarakat kurang sikap bertanggungjawab dalam
menjaga alam sekitar. Contohnya, melakukan
pembakaran besar-besaran secara terbuka.

Sikap negatif anggota masyarakat yang tidak mahu
memelihara alam sekitar sekalipun menyedari
kepentingan menjaga alam sekitar.

Sikap pengilang dalam sektor industri yang tidak
mahu membina loji pelupusan atau menyediakan
pengangkutan untuk menghantar bahan buangan
atau sisa toksik ketempat pelupusan yang
disediakan oleh kerajaan.

Kurang pengawasan dan penguatkuasaan keatas
mereka yang melakukan pencemaran.

Cara Mengatasi Pencemaran Alam Sekitar

1)

2)

3)

4)

Mendidik masyarakat tentang perlunya menjaga
alam sekitar. Pendidikan ini perlu berterusan
bermula sejak kecil lagi.

Meningkatkan kempen berbentuk kesedaran
seperti ceramah, iklan tentang perlunya menjaga
alam sekitar di media elektronik dan cetak.

Mendidik masyarakat untuk menjaga lapisan ozon
daripada menipis dengan menggunakan barangan
bergas yang mesra alam dantidak melupuskan
sampah secara pembakaran terbuka.

Kitar semula barang buangan.

3.10.9 Akibat Tidak Menjaga Adab dengan Alam

a) Darat atau Hutan
1) Hakisan tanah.
2) Suhu meningkat.
3) Kepupusan haiwan dan tumbuh-tumbuhan.

b) Sungai atau Laut
1) Hidupan laut atau sungai akan mati.
2) Sumber air sebagai minuman dan harian akan
menjadi kotor dan tidak bersih.
3) Tumbuhan sekitar akan kering dan mati.

c) Udara
1) Udara tercemar dan menjadi tidak bersih.
2) Menyebabkan Jerebu.
3) Oksigen kurang, karbon monoksida meningkat.

d) Kesan Pencemaran Terhadap Manusia
1) Membahayakan kesihatan
2) Mengancam sumber rezeki
3) Mengancam nyawa

BAHAGIAN 4
KESIMPULAN

4. KESIMPULAN

Akhlak yang mulia adalah cerminan jiwa yang membimbing Muslim
untuk menuju jalan keredaan dan syurga Allah SWT. Diriwayat oleh
Imam at-Tirmizi (2004) bahawa Nabi Muhammad SAW bersabda:

Bermaksud: “Kebanyakan perkara yang
memasukkan manusia ke dalam syurga ialah
ketakwaan kepada Allah SWT dan mempunyai akhlak
yang mulia”.

Maka hargailah kurniaan nikmat kehidupan yang disarankan untuk
disantuni dengan akhlak mulia iaitu akhlak cernaan “uswatun
hasanah” dari junjungan besar Rasulullah SAW. Berakhlak mulia
kepada Allah SWT dan Rasulullah SAW akan menatijahkan akhlak
yang mulia kepada sesama manusia. Berakhlak kepada Allah SWT
adalah pada kedudukan yang tertinggi, diikuti dengan berakhlak
kepada Rasulullah SAW.

Semoga dengan menunjukkan akhlak Muslim yang mulia kepada
Allah SWT, Rasulullah SAW dan sesama manusia akan menjadi
asbab kepada kejayaan usaha dakwah yang kita usahakan tanpa
mengenal erti penat lelah. Semoga lebih ramai manusia memilih
untuk memeluk agama Islam dengan melihat keindahan akhlak
Islamiah yang diajar oleh Rasulullah SAW. usteru menjadi
tanggungjawab kepada kita semua untuk menterjemahkan
keindahan akhlak ini dalam kehidupan kita seharian.

